
ADRAN 1:
Y CYD-DESTUN

ACHUB Y PLANT CYMRU

Credwn fod gan bob plentyn yr hawl i blentyndod 
diogel, iach a hapus. Mae blynyddoedd cynnar 
bywydau plant yn siapio eu personoliaethau a’u 
sgiliau ac yn ffurfio sylfaen ar gyfer y dyfodol. 
Dyma’r amser sy’n cynnig y cyfleoedd mwyaf ar 
gyfer dysgu a datblygu, gan helpu i lunio’r math o 
bobl rydym ni’n tyfu i fyny i fod. Fodd bynnag, gall 
tlodi roi pwysau aruthrol ar deuluoedd a’i gwneud 
yn anoddach i rieni chwarae a dysgu gyda’u plant 
a darparu popeth sydd angen arnynt i dyfu fyny 
yn hapus ac yn iach.
Mae tlodi ar gynnydd ar draws y DU ac yng 
Nghymru y mae’r lefel uchaf o dlodi plant o’i 
gymharu â’r holl genhedloedd eraill, gyda bron i 
1 o bob 4 o blant yn tyfu i fyny yn ei afael. Mae 
trychineb cynyddol tlodi plant yn y DU wedi cael 
ei ddwysáu gan bandemig COVID-19 a’r argyfwng 
costau byw. Mae wedi gadael y plant mwyaf 
agored i niwed a’u teuluoedd yn wynebu caledi 
cynyddol.
Mae angen i ni i gyd weithio gyda’n gilydd i fynd 
i’r afael â’r heriau hyn. Rydym yn ymdrechu i 
leihau nifer y plant sy’n cael eu magu mewn tlodi 
yng Nghymru drwy weithio mewn partneriaeth 
ag eraill, gwrando ar y dystiolaeth ddiweddaraf, 
ac yn bwysicaf oll, gwrando ar leisiau plant a 
theuluoedd.

CYFLWYNIAD
Mae’r blynyddoedd cynnar yn gyfnod allweddol 
yn natblygiad plant. Ac eto, gwyddom nad oes gan 
ormod o blant yng Nghymru ar hyn o bryd yr hyn 
sydd ei angen arnynt ar gyfer dechrau teg yn yr 
ysgol. Gwyddom, o siarad ag ysgolion, lleoliadau 
blynyddoedd cynnar, rhieni a phlant eu hunain, 
fod y cyfnod pontio i’r ysgol gynradd yn gyfnod 
pwysig, ond weithiau’n anodd. Clywsom fod y 
cynnydd a wnaed i ymgysylltu â rhieni a phlant 
yn y blynyddoedd cynnar yn cael ei golli weithiau 
pan symudodd plant i ddarpariaeth statudol ac 
nad oedd gwybodaeth am anghenion plant ac 
amgylchiadau teuluoedd bob amser yn cael ei 
rhannu rhwng gwasanaethau a lleoliadau.

Nod ein prosiect Dechrau’n Gryf oedd helpu 
plant ifanc i addasu i’r newid mawr o ddechrau 
yn yr ysgol, gan sicrhau eu bod nhw a’u 
teuluoedd yn cael y cymorth cywir o’u cwmpas 
ar yr adeg dyngedfennol yn eu bywydau ifanc. 
Roeddem eisiau darganfod pa offer, technegau 
ac ymagweddau a allai gefnogi’r broses bontio 
i addysg, yn enwedig i’r plant hynny sy’n byw 
mewn ardaloedd o amddifadedd uchel yng 
Nghymru.

Gwnaeth yr ysgolion a’r meithrinfeydd a 
gymerodd ran yn yr ymchwil hynny yng nghyd-
destun aflonyddwch sylweddol; roedd lleoliadau’n 
gweithio o fewn cyfyngiadau’r pandemig, ac ar 
yr un pryd yn cyflwyno’r cwricwlwm newydd i 
Gymru. Er gwaethaf hyn, a diolch i ddycnwch a 
phenderfyniad addysgwyr i wneud gwahaniaeth 
i fywydau plant, aeth y gweithgareddau yn 
eu blaenau, ac mae’r astudiaethau achos a’r 
technegau a amlygwyd yn yr adroddiad hwn yn 
dystiolaeth o’r effaith a gawsant.

STRWYTHUR A 
METHODOLEG Y PROSIECT
Datblygwyd Dechrau’n Gryf yn organig trwy 
bartneriaethau cymunedol Achub y Plant yn 
seiliedig ar leoedd. Trwy gydweithio dwys â 
phartneriaid, gwnaethom nodi uchelgais gyffredin 
i wella arfer yng nghyfnod pontio’r blynyddoedd 
cynnar fel ffordd o wella canlyniadau i blant sy’n 
byw mewn tlodi.

Cafodd prosiect ymchwil ffurfiol ei ddatblygu a’i 
gynnal gyda phartneriaid rhwng mis Tachwedd 
2021 a mis Tachwedd 2022. Sicrhawyd bod 
methodoleg cyfranogol wrth galon y prosiect. 
Cefnogwyd plant a rhieni i chwarae rhan 
weithredol a dylanwadol, gan leisio’u barn ar y 
materion a oedd yn bwysig iddynt a siapio sut 
roedd eu gweithgareddau pontio lleol yn edrych a 
sut y cawsant eu cyflwyno.

Dechreuodd y prosiect gydag Achub y Plant, 
ysgolion a meithrinfeydd yn cynnal gweithdai 
cyfranogol gyda phlant i ddeall gobeithion, 
pryderon a dymuniadau plant ifanc o ran 
dechrau yn yr ysgol. Trefnwyd y gweithdai yn 
wirfoddol gan leoliadau oedd yn cyfrannu at y 
gwaith ymchwil, gyda’r mwyafrif wedi’u lleoli 
mewn ardaloedd lle cofnodwyd lefelau uwch 
na’r cyfartaledd cenedlaethol o dlodi plant. 
Cynhwysir crynodeb llawn o ddulliau, technegau 
a chanfyddiadau’r gweithdai plant yn adroddiad 
Gweithdai Plant Achub y Plant Cymru. 1

Cymerodd 117 o blant ran 
mewn gweithdai

Ar draws 10 ysgol gynradd 
a lleoliadau blynyddoedd 
cynnar gwahanol

Roedd 8 allan o’r 10 ysgol 
yn y 25% o ardaloedd 
mwyaf difreintiedig Cymru

Defnyddiwyd y themâu a ddeilliodd o’r 
gweithdai plant i ddatblygu cyfres o weithdai 
i rieni. Yn y gweithdai, bu Achub y Plant, staff 
ysgolion a meithrinfeydd yn gweithio gyda 
rhieni i graffu ar rai o’r canfyddiadau a ddaeth 
i’r amlwg o weithdai’r plant. Yn yr un modd â’r 
gweithdai plant, cynhaliwyd y gweithdai rhieni 
mewn ardaloedd a gofnododd lefelau uwch 
na’r cyfartaledd cenedlaethol o dlodi plant. 
Cynhwysir crynodeb llawn o ddulliau, technegau 
a chanfyddiadau’r gweithdai plant yn adroddiad 
Gweithdai Rhieni Achub y Plant Cymru. 2

Cymerodd 72 o rieni neu 
ofalwyr ran mewn gweithdai

Ar draws 11 ysgol gynradd 
a lleoliadau blynyddoedd 
cynnar gwahanol

Roedd 8 allan o’r 11 ysgol yn 
y 25% o ardaloedd mwyaf 
difreintiedig Cymru. Ar 
gyfartaledd, roedd 36% o 
blant yn yr ysgolion hyn yn 
gymwys i dderbyn prydau 
ysgol am ddim

Cyflwynwyd canlyniadau’r gweithdai i blant 
a rhieni yn ôl i’r ysgolion a’r meithrinfeydd a 
gymerodd ran yn yr ymchwil, er mwyn helpu i 
feithrin dealltwriaeth gyffredin o’r themâu a’r 
materion a oedd yn bwysig i blant a theuluoedd 
sy’n profi tlodi. Yna, cynhaliodd staff Achub y 
Plant gyfres o weithdai arloesi gydag ysgolion 
a meithrinfeydd i gefnogi cynllunio ar gyfer y 
gweithgareddau pontio blynyddoedd cynnar a 
fyddai’n cael eu cynnal yn y lleoliadau unigol. 
Cynhaliwyd y gweithdai arloesi yn bennaf 
mewn lleoliadau grŵp cyfoedion, gan roi amser 
a lle i ysgolion a meithrinfeydd fyfyrio ar eu 
cynlluniau a’u huchelgeisiau wrth gael adborth 
gan gyfoedion. Mae’n bwysig nodi bod ysgolion a 
meithrinfeydd wedi ymuno â’r prosiect gyda chyd-
destunau, adnoddau, heriau a chyfleoedd unigol, 
a cheisiodd y gweithdai arloesi nodi’r hyn y gellid 
ei wneud i gefnogi plant a theuluoedd o fewn 
ffiniau’r adnoddau sydd ar gael ym mhob lleoliad 
unigol.

Cyflwynodd ysgolion a meithrinfeydd eu 
gweithgareddau pontio blynyddoedd cynnar 
ar gyfer plant a theuluoedd yn nhymor yr Haf 
2022. Mae’r offer a’r technegau a gynhwysir yn yr 
adroddiad hwn yn rhoi amlinelliad o’r arferion a 
brofwyd yn ystod y tymor hwnnw.

Buom yn gweithio gyda Phrifysgol Abertawe i 
gynnal gwerthusiad o weithgareddau’r cyfnod 
pontio, gan ganolbwyntio ar farn rhieni ac 
ymarferwyr ar yr hyn a gyflawnwyd. 3 Yn 
olaf, siaradodd Achub y Plant ag ysgolion a 
meithrinfeydd am ddau dymor yn dilyn eu 
cyflwyno er mwyn deall barn ymarferwyr ar 
effaith hirdymor darparu gweithgareddau pontio 
blynyddoedd cynnar gwell mewn ardaloedd sy’n 
cofnodi lefelau uchel o amddifadedd. Mae rhai 
o’r effeithiau tymor hwy a adroddir gan ysgolion a 
meithrinfeydd yn cael eu cofnodi yn astudiaethau 
achos yr adroddiad hwn.

Gweithdai 
gyda phlant
Gaeaf 2021

Gweithdai 
gyda rhieni
Gwanwyn 

2022

Gweithdai 
eithdai 

arloesi gydag 
ymarferwyr
Haf 2022

Cyflawni
ymyriadau

Haf 22

Gwerthuso
Gaeaf 22

TLODI PLANT A PHONTIO’R 
BLYNYDDOEDD CYNNAR

Mae blynyddoedd cynnar plant yn siapio eu 
personoliaethau, eu sgiliau a’u gallu. Rydym ni 
i gyd eisiau i blant gael y dechrau gorau mewn 
bywyd, i fod yn hapus ac i gael pob cyfle i 
ddysgu. Er gwaethaf y cysylltiad cryf rhwng tlodi 
a chanlyniadau dysgu cynnar yng Nghymru, 
ni phenderfynir ymlaen llaw ar ddatblygiad 
unrhyw blentyn yn ystod y blynyddoedd cynnar 
tyngedfennol; mae pob gweithgaredd yn ystod 
plentyndod cynnar yn gyfle iddynt ddysgu a 
datblygu a chyda’r cymorth cywir gall pob plentyn 
yng Nghymru ddechrau ysgol gyda’r lefel o 
ddatblygiad sydd angen arnynt i lwyddo.

Mae teuluoedd sy’n profi tlodi yng Nghymru yn 
byw dan straen enfawr, ansicrwydd economaidd 
cynyddol a chostau cynyddol. Mae pryder mawr 
ymhlith ymarferwyr am effaith yr argyfwng costau 
byw ar iechyd, datblygiad a lles plant, nawr ac yn 
y dyfodol. Hyd yn oed cyn yr argyfwng presennol, 
roedd lefelau tlodi plant yng Nghymru yn gyson 
uchel ac roedd teuluoedd, plant a chymunedau yn 
dioddef effeithiau hirdymor anghydraddoldeb a
thlodi.

Mae plant sy’n profi tlodi yn aml yn dweud eu 
bod yn ei chael hi’n anodd cymryd rhan a bod 
yn hapus yn yr ysgol. Er bod addysg yn rhad ac 
am ddim, mae costau ynghlwm wrth lawer o 
weithgareddau ac adnoddau sydd eu hangen 
ar gyfer yr ysgol, a gofynnir i rieni gyfrannu’n 
rheolaidd at gostau teithiau ysgol, prydau bwyd, 
byrbrydau, offer a gwisg ysgol.4 Mae nifer o’r 
teuluoedd rydym ni’n gweithio gyda nhw yn ei 
chael hi’n anodd fforddio pethau sylfaenol fel 
gwresogi neu fwyd ac nid oes incwm dros ben ar 
gael i gyfrannu tuag at y costau sy’n gysylltiedig 
â’r ysgol. Lle na all teuluoedd gyfrannu tuag at 
gostau, mae plant weithiau’n colli allan ar dripiau, 

“Efallai cewch chi stŵr am fod yn 
ddrwg”

“Nid oeddwn eisiau mynd i’r ysgol … 
ond mae cwtsh yn helpu”

 “Maen nhw angen gwybod sut i 
eistedd yn dda”

PLENTYN

PLENTYN

PLENTYN

offer a phrydau bwyd, ac maent mewn perygl 
o gael eu hallgáu’n gymdeithasol, ac o deimlo 
gwarth a chywilydd. 5

Gall teuluoedd sy’n byw mewn tlodi wynebu 
heriau ychwanegol pan fydd eu plant yn dechrau 
yn yr ysgol 6 7 ac nid oes ganddynt fynediad at 
y cymorth sy’n galluogi eu plant i brofi cyfnod 
pontio llwyddiannus 8 Mae ymchwil yn dweud 
wrthym y gall plant ddioddef trallod emosiynol yn 
ystod y cyfnodau pontio, ac y gall hyn yn ei dro 
effeithio ar eu cynnydd a thanseilio eu gwytnwch. 
9 Yn bwysig, i blant sy’n profi tlodi, mae’r hyn sy’n 
digwydd yn ystod y cyfnodau pontio nid yn unig 
yn effeithio ar eu cynnydd ond gall gael effaith ar 
draws eu haddysg gyfan a’u bywyd ar ôl ysgol. 10

Mae cysylltiad sefydledig rhwng ymdrechion a 
wnaed yn ystod y cyfnodau pontio, ymgysylltu â 
rhieni a gwell canlyniadau a lles i ddisgyblion.11 

Mae staff ysgolion weithiau’n disgwyl i blant a 
theuluoedd feddu ar lefel benodol o sgil neu 
ddealltwriaeth benodol o’r system addysg, 
ond yn aml nid yw hyn yn wir am deuluoedd 
sy’n byw mewn tlodi. 12 13 Po fwyaf yw’r bwlch 
rhwng disgwyliadau’r ysgol, a phrofiad blaenorol 
y plentyn neu’r teulu, y mwyaf anodd fydd y 
cyfnodau pontio.14

Dengys tystiolaeth pan fydd plant yn profi proses 
bontio lwyddiannus neu o ansawdd uchel ei 
bod yn cael effaith gadarnhaol hirdymor ar les a 
chyrhaeddiad plentyn.15 16 Dangosir bod plant yn 
cael cyfnodau pontio mwy llwyddiannus pan fydd 
ganddynt hwy a’u rhieni ddigon o wybodaeth am 
yr ysgol newydd, ei threfniadau a’i phersonél, a 
phan fydd gan athrawon wybodaeth ddigonol am 
gamau datblygu a phrofiadau’r plant.17 18 Ar ben 
hynny, pan fydd plant a theuluoedd yn cymryd 
rhan ac yn ymgysylltu drwy gydol y broses, mae’r 
broses bontio ar gyfer y plant hynny yn cael ei 
gwella yn ei chyfanrwydd.19 

Y CYD-DESTUN POLISÏOL 
A CHYFREITHIOL YNG 
NGHYMRU
Datblygwyd y prosiect hwn gyda phartneriaid yn 
ystod cyfnod o aflonyddwch estynedig i blant yn 
ystod pandemig Covid-19. Profwyd yr ymyriadau 
a gyflwynwyd mewn ysgolion a meithrinfeydd yn 
bennaf yn nhymor yr haf a’r hydref 2022; adeg 
pan oedd nid yn unig plant ifanc eu hunain yn 
profi cyfnod pontio, ond roedd ysgolion yn profi 
eu cyfnod pontio eu hunain pan gyflwynwyd y 
cwricwlwm newydd i Gymru. 20

Mae’r cwricwlwm newydd i Gymru yn nodi 
fframwaith ar gyfer dysgu sy’n hyrwyddo 
cydweithredu a chynllunio trawsddisgyblaethol. 
Ei nod yw helpu dysgwyr i feithrin cysylltiadau ar 
draws eu dysgu a chyfuno gwahanol brofiadau, 
gwybodaeth a sgiliau. Mae cyfeiriadau cyfyngedig 
at brosesau pontio yng nghanllawiau’r cwricwlwm 
newydd, a lle caiff ei drafod, mae’n ymwneud 
yn bennaf â phontio o addysg gynradd i addysg 
uwchradd. Noda’r canllawiau y dylai dysgwyr fod 
yn rhan o’r broses bontio gymaint â phosibl, ac 
y dylid asesu dysgwyr o fewn chwe wythnos o 
gyrraedd lleoliad i ategu dealltwriaeth o deithiau 
dysgwyr a theilwra dysgu ac addysgu.21

Mae ‘Ysgolion Cymunedol’ wedi bod yn rhan 
annatod o ddull addysg Llywodraeth Cymru ers 
datganoli ym 1997. Yn ogystal, nododd ESTYN yr 
effaith gadarnhaol gall ymgysylltiad teuluoedd a 
chymunedol ei gael ar ‘lwyddiant pob plentyn yn 
yr ysgol, yn enwedig y rheini sydd o dan anfantais 
tlodi.22 Ym mis Mehefin 2022, eglurodd Jeremy 
Miles AS, Gweinidog y Gymraeg ac Addysg, mai 
mynd i’r afael ag effaith tlodi ar gyrhaeddiad 
oedd ei brif flaenoriaeth. Mewn araith, nododd 
y Gweinidog ymagwedd system gyfan a 
ddatblygwyd gan Lywodraeth Cymru gyda’r nod o 
alluogi pob plentyn i gyflawni safonau a dyheadau 
uchel. 23

Yn 2011, Cymru oedd y wlad gyntaf yn y DU i 
wneud Confensiwn y Cenhedloedd Unedig ar 
Hawliau’r Plentyn (CCUHP) yn rhan o’i chyfraith 
ddomestig. Mae gan blant a phobl ifanc 42 o 
hawliau o dan y CCUHP. 24 Mae’r hawliau’n eang 
ac yn gynhwysfawr, gan sicrhau bod gan blant yr 
hyn sydd ei angen arnynt i dyfu i fyny’n hapus, yn 
iach ac yn ddiogel. Yn benodol mewn perthynas â 
thlodi a phontio, maent yn cynnwys hawl plant i 
leisio barn ar faterion sy’n effeithio arnynt (Erthygl 
12), hawl pob plentyn i safon byw sy’n ddigonol ar 
gyfer datblygiad y plentyn (Erthygl 27) ac y dylid 
parchu cyfrifoldebau, hawliau a dyletswyddau 

rhieni (Erthygl 5).

Mae dulliau sy’n cefnogi ymgysylltiad 
rhieni a chymunedau mewn dysgu yn faes 
sy’n canolbwyntio ar bolisi cenedlaethol, a 
gadarnhawyd fel blaenoriaeth gan gyflwyno’r 
Grant Datblygu Disgyblion (GDD) yn 2012. 
Ceisiodd y GDD wella canlyniadau’n benodol i 
ddysgwyr sy’n gymwys i gael prydau ysgol am 
ddim a Phlant sy’n Derbyn Gofal.25 Yn 2016, 
cyflwynwyd y Grant Amddifadedd Disgyblion 
Blynyddoedd Cynnar yn benodol i leihau effaith 
tlodi ar gyrhaeddiad plant 3-4 oed, fel estyniad o’r 
Grant Amddifadedd Disgyblion blaenorol.

Dechrau’n Deg yw rhaglen Blynyddoedd 
Cynnar targedig Llywodraeth Cymru ar gyfer 
teuluoedd â phlant o dan 4 oed, sy’n byw yn 
rhai o ardaloedd mwyaf difreintiedig Cymru. 
Daw elfennau craidd y rhaglen o dystiolaeth o 
ymyriadau sy’n dangos canlyniadau cadarnhaol i 
blant a’u teuluoedd. Mae’r rhain yn cynnwys gofal 
plant rhan-amser am ddim i blant 2-3 oed, gwell 
gwasanaethau ymweliadau iechyd, cefnogaeth 
rhianta, a chefnogaeth ar gyfer lleferydd, iaith 
a chyfathrebu. Mae canllawiau defnyddiol yn 
bodoli i gefnogi’r broses o bontio i blant sy’n cael 
mynediad i ddarpariaeth Dechrau’n Deg26, ond 
nid yw’r canllawiau’n cael eu deall yn eang ac mae 
pontio rhwng y blynyddoedd cynnar a darpariaeth 
statudol yn parhau i fod yn broblem.

Mae cysylltiad cryf rhwng yr hyn y mae 
Llywodraeth Cymru yn ei gydnabod yn werthfawr, 
a’r hyn a gydnabyddir yn arfer da mewn 
ysgolion mewn perthynas â phontio addysgol. 
Er gwaethaf hyn, nid oes unrhyw arfer neu 
ganllawiau polisi penodol ar bontio blynyddoedd 
cynnar yng Nghymru ar hyn o bryd. Cyhoeddir 
canllawiau achlysurol fel rhan o adolygiadau 
thematig ESTYN, fodd bynnag mae hyn fel arfer 
yn canolbwyntio ar blant ag Anghenion Dysgu 
Ychwanegol neu’r cyfnod pontio cynradd i 
uwchradd.27

LLAIS Y PLENTYN

Hawl plant i gael eu clywed o dan Erthygl 12 
CCUHP yw’r sylfaen ar gyfer cyfranogiad plant. 
Mae cyfranogiad yn hawl plentyn unigol, ond 
hefyd yn ddull gweithio sy’n drawsbynciol, gan 
dreiddio trwy bob thema a chyd-destun. Mae 
hawliau plant wrth wraidd popeth a wnawn 
yn Achub y Plant, ac mae symud pŵer i blant a 
theuluoedd yn ganolog i’n strategaeth ar gyfer 
y DU.28 Mae Llywodraeth Cymru hefyd wedi 
arwain wrth hyrwyddo hawliau plant, gan seilio 
eu hymagwedd ar ymrwymiad i egwyddorion y 
CCUHP. 29 Mae hawliau plant wedi’u hymgorffori 
yng nghyfraith Cymru o dan Fesur Hawliau Plant 
a Phobl Ifanc (Cymru) 2011, sy’n tanlinellu’r 
ymrwymiad yng Nghymru i wrando ar blant. Mae 
hyn yn golygu sicrhau bod plant yn cael cyfleoedd 
i fynegi eu barn, eu teimladau a’u dymuniadau, 
a bod eu barn yn cael ei hystyried, a’i chymryd o 

“Roeddwn yn nerfus ac yn ofnus... oherwydd 
roeddwn yn ofnus o’r plant arall... ond rwy’n 
hapus nawr... oherwydd rydw i wedi cwrdd 
â fy ffrindiau.”

“Gallai’r clychau mawr frifo fy 
nghlustiau”

PLENTYN
PLENTYN

ddifrif, yn enwedig mewn penderfyniadau sy’n 
effeithio arnynt. 

Mae’n gwneud synnwyr i wrando ar blant; os 
ydym am ddeall sut i’w cefnogi orau drwy’r 
cyfnodau pontio, yna mae angen i ni ofyn i’r 
plant beth sy’n bwysig iddyn nhw. Dyna pam 
y sylfaen ar gyfer y prosiect hwn oedd cyfres o 
weithdai gyda phlant a oedd ar fin dechrau neu 
sydd wedi dechrau mynychu ysgol neu feithrinfa 
yn ddiweddar. Trwy’r gweithdai, roeddem 
am hwyluso cyfranogiad plant wrth wneud 
penderfyniadau mewn materion a oedd yn eu 
pryderu. Mae gweddill yr adroddiad yn amlinellu’r 
hyn a ddatblygwyd gan ysgolion a meithrinfeydd o 
ganlyniad i’w hymgysylltiad â phlant a rhieni.

IMAGE????

Photo: Child’s drawing during activity session | Save the Children Ph

ADRAN 2: 
OFFER A THECHNEGAU 
AR GYFER CEFNOGI 
CYFNOD PONTIO’R 
BLYNYDDOEDD CYNNAR
CYFLWYNIAD I’R 
DADANSODDIADAU
Un o nodau cyffredinol Dechrau’n Gryf oedd 
hwyluso ymgysylltiad rhieni â dysgu plant 
yng nghyfnod pontio’r blynyddoedd cynnar. 
Gwyddom, pan fo rhieni’n chwarae rhan 
weithredol yn nysgu eu plant gartref ac yn y 
gymuned, fod plant yn gwneud yn well yn yr ysgol 
ac yn fwy cadarnhaol am ddysgu. Mae hyn yn wir 
waeth beth fo incwm y teulu, fel bod ymgysylltiad 
rhieni â dysgu plant yn ysgogydd allweddol ar 
gyfer newid, yn enwedig mewn cymunedau a 
theuluoedd sy’n profi incwm isel. Po gynharaf y 
caiff perthnasoedd eu meithrin â rhieni, y mwyaf 
tebygol yw hi y bydd rhieni yn cymryd rhan yn 
nysgu eu plant. Ceisiodd y prosiect sicrhau bod 
ymgysylltiad rhieni yn cael ei annog cyn gynted â 
phosibl.

Un o amcanion allweddol Dechrau’n Gryf oedd 
rhannu arfer da o ymgysylltu â rhieni, yn benodol 
mewn perthynas â theuluoedd sy’n profi tlodi 
sy’n wynebu rhwystrau lluosog i ymgysylltu â 
dysgu eu plant. Roedd lleoliadau yn rhoi pwyslais 
ar brofi gweithgareddau a oedd yn gweddu i’w 
demograffig. Mae’r gweithgareddau a’r modd y 
cawsant eu rhoi ar waith felly yn arbennig o addas 
i ymgysylltu â theuluoedd sy’n profi tlodi a allai ei 
chael yn fwy anodd ymgysylltu oherwydd eu bod 
yn profi rhwystrau lluosog.

Gofynnwyd i’r ysgolion a’r meithrinfeydd a 
gymerodd ran yn Dechrau’n Gryf ddarparu 
astudiaethau achos yn dilyn templed syml a 
ddarparwyd gan Achub y Plant. Darparodd 
cyfanswm o 18 lleoliad adborth. Roedd rhai 
o’r astudiaethau achos yn fanwl iawn, eraill 
yn grynodeb byrrach o’r gweithgareddau a 
gynigiwyd gan leoliadau fel rhan o Dechrau’n 
Gryf. Dadansoddwyd astudiaethau achos i nodi 
gwahanol gategorïau o weithgareddau pontio.

CATEGOREIDDIO 
GWEITHGAREDDAU
Amcanion Dechrau’n Gryf, mewn perthynas â 
lleoliadau, oedd nodi a rhannu arfer gorau, ac 
mae’r bennod hon yn ceisio gwneud hynny. Ei 
nod hefyd oedd galluogi systemau i gydweithio’n 
well ac, i fynd i’r afael â hyn, rydym wedi cynnwys 
astudiaethau achos yn benodol lle defnyddiwyd 
dull systemau. Roedd y prosiect hefyd yn anelu at 
feithrin perthynas dda rhwng rhieni a lleoliadau, 
a chwalu rhwystrau presennol. I blant, nod y 
prosiect oedd sicrhau eu bod yn dechrau addysg 
yn hyderus a gydag agwedd gadarnhaol tuag at 
yr ysgol neu’r feithrinfa. Felly mae pedwar lle neu 
barth lle y bwriadwyd y canlyniadau:

• Plant
• Rhieni
• Lleoliadau
• Y System

Gall gweithgareddau pontio wasanaethu 
gwahanol swyddogaethau ac effeithio ar wahanol 
barthau. Swyddogaethau gweithgareddau yw:

• Darparu gwybodaeth
• Meithrin perthnasoedd
• Darparu adnoddau
• Datblygu sgiliau
• Newid agweddau
• Ymgynghori a chyd-ddylunio

Ar lefel sylfaenol, mae meithrin perthnasoedd 
a darparu gwybodaeth yn sail angenrheidiol ar 
gyfer lefelau uwch o ymgysylltiad rhieni ac felly 
mae angen eu meithrin yn gyntaf. Mae hyn yn 
cynnwys meithrin dealltwriaeth ymhlith lleoliadau 
a theuluoedd o pam mae ymgysylltiad rhieni yn 
bwysig a’r effaith y gall ei chael ar ddysgu plentyn 
a’i agwedd at ddysgu. At hynny, mae angen i rieni 
deimlo’n hyderus yn eu galluoedd eu hunain i 
gefnogi dysgu eu plant. Gall meithrin gwybodaeth 
a pherthnasoedd gefnogi adeiladu’r hyder 
hwn fel sylfaen y gellir ei datblygu ymhellach 
yn y dyfodol. Gall gweithgareddau ymgysylltu 
lefel uwch â rhieni wedyn adeiladu ar y sylfaen 
gadarn hon, megis darparu adnoddau, meithrin 
sgiliau rhieni a staff, ymgynghori â rhieni, cyd-
ddylunio gweithgareddau gyda rhieni a newid 
agweddau rhieni, plant, lleoliadau a systemau. 
Gall pob gweithgaredd wasanaethu mwy nag un 
swyddogaeth. Y meysydd y gall gweithgareddau 
effeithio arnynt yw:

• Y Cartref (rhiant a phlentyn)
• Y Lleoliad (meithrinfa ac ysgol)

• Y Gymuned (y gymuned leol ehangach)
• Y System (newidiadau i’r system 
ehangach sy’n cefnogi plant)

EaGall pob gweithgaredd gael effaith ar un parth, 
neu fwy.

Mae’r dadansoddiad isod yn nodi pa weithgaredd 
sy’n cefnogi pa rai o’r swyddogaethau hyn 
fel bod lleoliadau’n cael eu galluogi i ddewis 
gweithgareddau sy’n gwella eu harfer presennol 
o ymgysylltu â rhieni neu gyfrannu at fynd â’u 
harfer presennol i’r lefel nesaf.

Y TABL GWEITHGAREDDAU
Gall pob gweithgaredd pontio effeithio ar un 
neu fwy o’r parthau hyn a chymryd un neu fwy 
o swyddogaethau ac rydym wedi ceisio nodi 
hyn mewn tabl trosolwg. Er mwyn egluro’r 
gweithgaredd, rydym wedi canolbwyntio ar y 
brif swyddogaeth. Fodd bynnag, bydd yn amlwg 
y gellir addasu gweithgareddau unigol trwy 
ychwanegu elfennau sy’n effeithio ar barthau 
ychwanegol ac sy’n cymryd swyddogaethau 
ychwanegol. Yn yr un modd, mae’n hawdd 
cyfuno gweithgareddau mewn un digwyddiad: 
er enghraifft, gellir cyfuno diwrnod agored yn 
yr ysgol ag anrhegu, darparu gwybodaeth a 
gwahodd gwasanaethau lleol i mewn i godi 
ymwybyddiaeth o’r hyn sydd ar gael yn lleol. 
Gobeithiwn y bydd y bennod hon yn helpu 
lleoliadau i nodi hyn a’u galluogi i gynllunio a 
datblygu gweithgareddau pontio sy’n addas i’w 
hamgylchiadau penodol.

Mae’r tabl hefyd yn ddefnyddiol wrth ystyried 
a datblygu gweithgareddau ar gyfer y dyfodol. 
Er enghraifft, yn aml mae gweithgareddau’n 
gogwyddo tuag at ddarparu gwybodaeth a 

meithrin perthnasoedd. Gall lleoliadau a systemau 
gydnabod bod hyn yn gweithio’n dda ond nad 
yw parthau eraill (eto) wedi’u cynrychioli’n dda ac 
maen nhw’n penderfynu canolbwyntio ar y rhain 
neu ychwanegu elfennau o’r parth hwnnw at 
weithgareddau presennol. Mewn egwyddor, gellir 
addasu unrhyw weithgaredd i gynnwys elfennau o 
bob parth a swyddogaeth. Bwriad y tabl yw helpu 
i ystyried sut y gellid gwneud hyn. Yn yr un modd, 
lle mae’r llif gwybodaeth yn bennaf o ysgol i rieni, 
gall lleoliadau archwilio a allant ddatblygu llifau 
gwybodaeth dwy ffordd. Yn y modd hwn, gellir 
defnyddio’r tabl a’r disgrifiad o’r gweithgareddau 
fel arf ar gyfer dadansoddi a gwella neu ddatblygu 
arfer mewn lleoliadau unigol a gobeithiwn ei fod yn 
ddefnyddiol at y diben hwn.

Lle mae’r gweithgaredd yn cynnwys ychydig 
iawn o ymgysylltiad â rhieni, nid yw hwn yn farn 
werthfawr; efallai mai dyma’r gweithgaredd 
cychwynnol cywir i rieni sy’n newydd i’r lleoliad. 
Wrth i berthnasoedd gael eu datblygu’n araf, gall 
gweithgareddau symud tuag at fwy o ymgysylltiad 
rhieni ym mywyd yr ysgol, yn nysgu eu plant, 
a hyd yn oed wrth ddylunio a chyd-gynhyrchu 
gweithgareddau yn y dyfodol, fel dilyniant naturiol.

Llawlyfr ysgol     

Taflen cyngor gorau    

Taflen paratoi ar gyfer yr ysgol    

Gwefan    

Llyfr am ddechrau ysgol       

Holiadur rhieni     

Amdanaf i     

Class Dojo; seesaw       

Rhestr e-bost rhieni   

Ffotograffau staff      

Taith o amgylch yr ysgol neu’r feithrinfa      

Cinio i blant a rhieni yn y ffreutur     

Gwybodaeth am fentrau lleol      

Slotiau 10 munud i rieni / plant      

Sesiynau blasu     

Galwadau ffôn, negeseuon e-bost     

Bore coffi / noson agored       

Sesiynau aros a chwarae         

Ymweliad cartref     

Cwrdd â’r athro    

Polisi drws agored      

System bydi    

Diwrnod agored     

Gweithdai pontio     

Athrawon dosbarthiadau derbyn yn 
ymweld â meithrinfeydd     

Athrawon / plant o feithrinfeydd yn 
ymweld ag ysgolion    

Fforwm / sesiwn dal i fyny gydag 
athrawon o feithrinfeydd     

Picnic tedi bêrs     

Sesiynau chwarae seiliedig ar 
berthnasoedd       

Gweithgareddau awyr agored      

Cynnwys gweithwyr proffesiynol eraill 
mewn gweithgareddau        

Cyfleoedd dysgu i oedolion         

Clwb llyfrau ar ôl ysgol     

Sesiynau ymgysylltu â theuluoedd 
rheolaidd    

Anrhegu llyfrau a gweithgareddau celf a 
chrefft     

Grŵp cymunedol    

Sesiynau rhianta       

Hyfforddiant emosiynol       

Sesiynau tylino babanod / clwb babanod     

Gweithdai i rieni     

Sesiynau ysgol y goedwig      

Rhaglen ymgysylltu â rhieni      

Hyfforddiant i staff     

Siop gyfnewid ar gyfer nwyddau ysgol 
(gwisg ysgol, diwrnodau gwisgo fyny)    

Pecynnau clyd      

Banc bwyd    

Staff ymroddedig (Swyddog Ymgysylltu â 
Theuluoedd)      

Ystafell ymroddedig     

Strategaeth Partneriaeth Rhieni     

Ymgynghori â rhieni i gynllunio 
gweithgareddau pontio ar gyfer y dyfodol       

Symud yn rhydd rhwng y dosbarthiadau 
meithrin a derbyn    

Arddangosfa groeso      

Staff wrth glwyd yr ysgol     

DARPARU 
GWYBODAETH
Mae’r adran hon yn disgrifio’r gweithgareddau y 
mae ysgolion a lleoliadau blynyddoedd cynnar yn 
cymryd rhan ynddynt sydd â’r brif swyddogaeth 
o ddarparu gwybodaeth. Gall y llif gwybodaeth 
fod naill ai o’r ysgol i’r cartref, neu o’r cartref i’r 
ysgol, neu’n gyfuniad o’r ddau. Mae’n werth nodi, 
er ei bod hi’n hawdd casglu a rhannu gwybodaeth, 
mae gwybodaeth yn cael ei derbyn yn well os 
yw’n gysylltiedig â gweithgaredd sy’n meithrin 
perthnasoedd neu lle mae’r wybodaeth hon yn 
cael ei darparu trwy ryngweithio perthynol. Fodd 
bynnag, mae’n hawdd cyfuno gweithgareddau 
sy’n darparu gwybodaeth gyda’r rhai sy’n meithrin 
ac yn datblygu perthnasoedd.

LLAWLYFR YSGOL
Mae lleoliadau yn datblygu llyfryn gwybodaeth 
gyda’r holl wybodaeth berthnasol am yr ysgol. 
Gellir dosbarthu hwn ar ffurf ffisegol neu ei 
wneud ar gael i’w lawrlwytho’n ddigidol. Gellir 
ei ddosbarthu hefyd mewn gweithgareddau 
pontio eraill a bydd yn sail i gwestiynau rhieni. 
Gall llawlyfr yr ysgol goladu’r holl wybodaeth 
berthnasol mewn un lle. Gall rhai o’r mentrau 
eraill roi ysbrydoliaeth ar gyfer cynnwys eitemau 
penodol mewn llawlyfr ysgol.

Mae risg bod llawlyfr yr ysgol yn ddogfen hir 
a geiriog na fydd, er yn ddelfrydol fel pwynt 
cyfeirio, yn cael ei ddarllen na’i gadw yn ei 
gyfanrwydd.

Mae’n darparu gwybodaeth i un cyfeiriad, o’r 
ysgol i’r rhiant.

Ei brif swyddogaeth yw darparu gwybodaeth.
Mae’n effeithio’n bennaf ar yr ysgol.

TAFLEN CYNGOR GORAU/
TAFLEN PARATOI AR GYFER 
YR YSGOL
Dyma daflen fer i rieni gydag awgrymiadau 
penodol ar gyfer dechrau ysgol. Mae’n hawdd ei 
ddarllen a gall gynnwys elfennau gweledol sy’n 
hygyrch. Mae’n ddiriaethol a gellid ei gynnwys yn 
llawlyfr yr ysgol.
Mae’n darparu gwybodaeth i un cyfeiriad, o’r 
ysgol i’r rhiant.
Ei brif swyddogaeth yw darparu gwybodaeth.

Mae’n effeithio ar y cartref a’r ysgol

TUDALEN WE
Mae tudalen we ysgol yn darparu gwybodaeth 
ar-lein a gall hefyd gynnwys darnau eraill o 
wybodaeth fel llawlyfr yr ysgol neu daflenni. Mae 
gan dudalennau gwe swyddogaethau ar gyfer 
diweddariadau rheolaidd. Mae potensial i gysylltu 
tudalennau gwe â gweithgareddau eraill a’u 
defnyddio i hyrwyddo gweithgareddau.

Mae’n darparu gwybodaeth i un cyfeiriad, o’r 
ysgol i’r rhiant.

Ei brif swyddogaeth yw darparu gwybodaeth.
Mae’n effeithio’n bennaf ar barth yr ysgol drwy 
sicrhau bod rhieni yn wybodus am yr ysgol.

IMAGE??

LLYFR AM DDECHRAU 
YSGOL
Dyma lyfr sy’n cael ei roi yn anrheg i’r teulu 
y gall rhieni a phlant ei rannu. Mae’n helpu’r 
plentyn i ddeall a chael agwedd gadarnhaol at 
ddechrau’r ysgol ac yn annog rhieni a phlant i 
siarad am y cyfnod pontio i’r ysgol. Fel adnodd 
sy’n cael ei anrhegu, mae elfen ychwanegol o 
syrpreis a chysylltiad a all fod yn sylfaen ar gyfer 
gweithgareddau mwy perthynol.

Mae’n darparu gwybodaeth i un cyfeiriad, o’r 
ysgol i’r rhiant a’r plentyn.

Ei brif swyddogaeth yw 
darparu gwybodaeth. Mae 
ganddo fân swyddogaeth o 
feithrin perthnasoedd. 

Mae’n effeithio ar y cartref.

HOLIADUR RHIENI
Mae holiadur rhieni yn rhoi gwybodaeth i’r ysgol 
am y plentyn a’r teulu. Gall hyn helpu i ddechrau 
dod i adnabod y teulu a helpu i ddechrau meithrin 
perthnasoedd.

Ei swyddogaeth yw darparu gwybodaeth gan 
deulu i’r ysgol.

Mae’n effeithio’n bennaf ar barth yr ysgol.

AMDANAF I
Mae hwn yn holiadur y gall y plentyn ei lenwi, 
gyda chymorth rhiant. Mae’n rhoi gwybodaeth 
i’r athro / ysgol am y plentyn a fydd yn eu helpu 
i fod yn ymwybodol o’i hoff a’i gas bethau ac yn 
galluogi’r ysgol i deilwra adnoddau, ymgysylltiad 
ac addysgu ar gyfer y plentyn. Gall hefyd helpu 
i ddechrau meithrin perthynas â’r plentyn, ond 
gall hefyd helpu gyda gosod sylfaen ar gyfer 
perthynas â rhiant. Mae’n rhoi cyfle i riant a 
phlentyn feddwl am ddechrau’r ysgol ond hefyd 
i gymryd rhan mewn gweithgaredd sydd, trwy ei 
ddyluniad, yn meithrin cysylltiad.

Ei swyddogaeth yw darparu gwybodaeth gan 
deulu i’r ysgol (mewn perthynas â’r plentyn).

Mae’n effeithio ar barth yr ysgol a’r cartref.

CLASS DOJO / SEESAW
Mae Class Dojo a Seesaw yn gymwysiadau sy’n 
caniatáu ar gyfer cyfathrebu technolegol uwch 
rhwng rhieni a’r ysgol. Mae ei swyddogaeth 
yn caniatáu cynnwys deniadol ac, o bosibl, 
cyfathrebu dwy ffordd. Gall rannu’r hyn y mae 
plant wedi’i wneud yn yr ysgol, rhoi syniadau ar 
gyfer gweithgareddau gartref a llawer mwy. Yn 
wahanol i weithgareddau eraill yn y swyddogaeth 
“darparu gwybodaeth”, mae’n cynnig cyfathrebu 
dwy ffordd, mae’n ymatebol ac yn canolbwyntio 
ar feithrin perthnasoedd. Mae’n dibynnu ar 
gynnwys rhieni’n ddigidol.

Ei swyddogaeth, yn bennaf, yw darparu 
gwybodaeth er y gall hefyd fod yn arf i feithrin 
perthnasoedd. Gall gwybodaeth lifo ddwy ffordd.

Mae ei effaith, yn bennaf, ar yr ysgol a’r cartref, 
ond mae potensial am effaith ehangach.

RHESTR E-BOST / RHIFAU 
FFÔN RHIENI
Mae llunio rhestr o fanylion cyswllt yn galluogi’r 
ysgol i gyfathrebu â’r rhiant dros y ffôn neu drwy 
e-bost. Gall hyn fod yn ddefnyddiol i hyrwyddo 
gweithgareddau eraill trwy alwad grŵp, yn ogystal 
â chefnogi gweithgareddau eraill lle byddai 
galwad ffôn neu gyswllt e-bost yn ddefnyddiol. 
Mae’n werth ystyried pwy sy’n cael eu cynnwys 
a phwy sydd heb eu cynnwys mewn rhestrau o’r 
fath, sut mae technolegau penodol yn cael eu 
defnyddio ac a yw’r llwybr cyswllt yn gweithio i 
bob rhiant.

Ei swyddogaeth yw darparu gwybodaeth o’r ysgol 
i’r rhiant er, yn ddamcaniaethol, gall gwybodaeth 
lifo ddwy ffordd.

Mae’n effeithio’n bennaf ar barth yr ysgol..

FFOTOGRAFFAU STAFF
Darparwyd lluniau o staff mewn gwahanol 
leoliadau i wneud cysylltiadau’n haws. Darparodd 
rhai ysgolion luniau yn llawlyfr yr ysgol, ac eraill yn 
yr ardal groesawu. Mae’n werth ystyried pa leoliad 
sydd fwyaf addas ar gyfer rhieni.

Ei brif swyddogaeth yw darparu gwybodaeth. 
Mae’n eistedd ym mharth yr ysgol.

IMAGE??

“Roedd yr apiau’n wych... roeddwn i’n gallu 
gweld lluniau o fy mhlentyn”

RHIANT

GWYBODAETH AM 
FENTRAU LLEOL
Darparodd rhai ysgolion wybodaeth am fentrau 
lleol. Mae hyn yn cefnogi’r ysgol i gysylltu â’r 
gymuned ac yn helpu’r teulu i weld yr ysgol 
fel cymuned o gefnogaeth. Mae sawl ffordd o 
ddarparu’r wybodaeth hon – gellir ei wneud fel 
rhan o daith ysgol, digwyddiadau eraill a hefyd 
ei gynnwys ar y wefan neu ar Dojo / Seesaw. 
Gall cynrychiolwyr mentrau lleol gymryd rhan 
mewn gweithgareddau pontio er mwyn ehangu’r 
ymagwedd hon y tu hwnt i ddarparu gwybodaeth 
i feithrin perthnasoedd.

Mae’r gweithgaredd hwn yn darparu gwybodaeth 
ond gellir ei ymestyn i feithrin perthnasoedd.

Mae ganddo’r potensial i effeithio ar y cartref, yr 
ysgol, y system, a’r gymuned.

TAITH YSGOL NEU 
FEITHRINFA
Mae taith ysgol neu feithrinfa yn cynnig cyfle 
i rieni a phlant weld y lleoliad a’r gwahanol 
ystafelloedd cyn i’r plentyn ddechrau’r ysgol. 
Gall roi cyfle i’r rhiant a’r plentyn gwrdd â’r athro 
dosbarth, y pennaeth, staff eraill a chael gwybod 
am ddiwylliant, gweithgareddau a gwerthoedd 
yr ysgol mewn ffordd anffurfiol. Gall gael gwared 

CWRDD AR DIR DIOGEL: 
STORI TED A NORA
Daw’r astudiaeth achos ganlynol o gyfweliad â 
mam i ddau o blant a bontiodd i’r ysgol gynradd 
yn ddiweddar. Trefnwyd y gweithgareddau pontio 
fel rhan o waith seiliedig ar le yng Nghymuned 
Dysgu Cynnar Betws.

Doedden ni ddim yn byw yn yr ardal hon pan 
oedd Ted yn fach, a phan oedd yn ddwy oed 
roedd yn rhaid iddo fynd i feithrinfa breifat, ac 
roedd yn sgrechian a chrio, roedd yr holl beth yn 
hollol dorcalonnus ond roedd yn rhaid i fi ei adael 
oherwydd roedd yn rhaid i fi weithio. Ar ôl symud 
i’r ardal yma, yn ystod yr haf cyn iddo ddechrau 
mynychu’r dosbarth derbyn, ac nid ydw i’n 
gwybod beth oedd yn wahanol, efallai oherwydd 
roedd e’n hŷn neu roedd e’n edrych ymlaen 
at fynd i’r ysgol. Roeddwn i’n disgwyl dagrau, 
roeddwn yn disgwyl iddo grio, oherwydd roeddwn 
i a fy machgen bach wedi treulio haf cyfan gyda’n 
gilydd oherwydd nad oeddwn yn gweithio. 
Dydw i ddim yn gwybod beth newidiodd, efallai 
ei oedran, efallai y llwyddais i’w baratoi e rhyw 
ffordd... efallai ei fod e wedi gwneud y peth ei 
hun. Roedd e’n barod i fynd i’r ysgol. Fe ddwedais 
wrtho, rwyt ti’n mynd i fod yn mynd i’r ysgol. 

Roeddwn yn gwybod y byddai’n iawn hebof i 
drwy’r dydd oherwydd roedd e wedi bod yn 
treulio saith awr y dydd i ffwrdd oddi wrtha i yn 
y feithrinfa pan oedd yn ddwy oed. O ganlyniad, 
roeddwn yn ffyddiog y byddai Ted yn iawn hebof 
i, er fy mod yn poeni am ei adael ar ddechrau’r 
dydd, ond fe benderfynodd e nad oedd yn mynd 
i fod yn swil, roedd e’n mynd i fod yn fachgen da, 
ac nid ydw i’n siŵr beth ddigwyddodd, ond roedd 
yr holl beth yn anhygoel. Roeddwn i’n lwcus iawn 
gyda fe. 

Cafodd gyfle i gwrdd â’i athro ar un achlysur. 
Rwy’n credu y cawsom ni gyfle i ymweld â’r 
dosbarth ar un achlysur. Mae’r ysgol yn cynnal 
sesiwn cwrdd â’r athro lle mae’r rhieni a’r plant 
yn gallu mynd i weld y dosbarth a chwrdd â’r 
athrawon. Roedd ei athro cyntaf, yn wir, mae pob 
un o’i athrawon, wedi bod yn wych. 

Gyda Nora, pan wnes i gais am le yn y feithrinfa, 
ar ôl Covid, cynhalion nhw ymweliad cartref, er 
mwyn gallu cwrdd â hi ar ei thir hi, fel y dwedon 
nhw. Roedd hynny’n hyfryd, oherwydd roedd 
yn gyfle i’r plentyn gwrdd â nhw mewn lle 
diogel. Mae’n gyfle i chi ofyn cwestiynau, mae’r 

plentyn yn gallu dangos ei hoff deganau iddynt, 
y math yna o beth. Mae’n ffordd dda o dorri’r iâ, 
oherwydd, pan mae’r plentyn yn eu gweld nhw 
yn yr ysgol, maen nhw’n gwybod eu bod nhw 
wedi ymweld â’u lle diogel, ac felly maen nhw eu 
cysylltu nhw â’r lle hwnnw. Dylai pob ysgol wneud 
hynny. 

Mae’r holl athrawon wedi bod yn wych. Pan 
rwy’n casglu’r plant, maen nhw wastad yn hapus 
i sgwrsio a thrafod unrhyw broblemau. Maen 
nhw’n hapus i siarad am unrhyw beth. Maen nhw 
wedi bod yn grêt. Dydw i ddim wedi cael profiad 
negyddol eto. 

O ran effaith, oherwydd bod y profiad cyfan 
wedi bod yn bositif, dydyn ni ddim wedi cael 
ein heffeithio llawer. Petai wedi bod yn brofiad 
negyddol, byddwn i wedi bod o dan lawer o 
straen a byddai’r plant wedi bod yn anhapus, y 
math yna o beth, felly rwy’n hapus tu hwnt ei fod 
wedi digwydd fel hyn. 

*Mae ffugenwau wedi’u defnyddio yn y darn 
uchod

ASTUDIAETH ACHOS: 
CYMUNED DYSGU 
CYNNAR BETWS, 
CASNEWYDD
Cyd-destun: Mae Cymuned Dysgu Cynnar Betws 
(CDCB) yng Nghasnewydd yn bartneriaeth rhwng 
Achub y Plant, gweithwyr proffesiynol lleol, 
sefydliadau, ysgolion a theuluoedd sy’n gweithio 
gyda’i gilydd i sicrhau bod plant yn yr ardal yn cael 
y cymorth sydd ei angen arnynt i gael y dechrau 
gorau posibl mewn bywyd. Mae ardal Betws 
wedi’i chategoreiddio fel un o’r ardaloedd sy’n 
cael ei than-wasanaethu fwyaf yng Nghymru gyda 
nifer y plant sy’n byw mewn teuluoedd incwm 
isel yn uwch na chyfartaledd Cymru o 20.5% ac, 
mewn dwy ardal ym Metws, mae hyn yn cyrraedd 
dros 40%, dwywaith cyfartaledd Cymru.

Mae CDCB yn defnyddio dull systemau i fynd 
i’r afael ag achosion sylfaenol o pam mae plant 
yn dechrau’r ysgol heb fod yn barod i ddysgu, 
gan ddod â phartneriaid at ei gilydd o amgylch 
gweledigaeth a rennir i fynd i’r afael â’r heriau 
y mae Betws yn eu hwynebu. Mae gan CDCB 
berthnasoedd cryf rhwng partneriaid, a all 
drafod a herio ei gilydd am yr heriau y maent 
yn eu hwynebu. Trwy feithrin ymddiriedaeth ar 
draws lleoliadau, maent wedi gallu cydweithio’n 
llwyddiannus ar gyflwyno traws-sefydliadol yn y 

gymuned. 

Yr hyn a wnaethpwyd: Daeth y lleoliadau 
allweddol yn CDCB (Meithrinfa Chuckles, Ysgol 
Gynradd Millbrook, Ysgol Gynradd Mynwy, Ysgol 
Gymraeg Ifor Hael, Hyb y Gogledd Dechrau’n 
Deg, Lleferydd ac Iaith Aneurin Bevan) ynghyd 
fel ffrwd waith i ddatblygu proses gyson ar gyfer 
rhannu gwybodaeth ac arweiniad ynghylch 
dechrau mynychu meithrinfeydd ac ysgolion. 
Cyfarfu’r ffrwd waith bob hanner tymor i 
ddatblygu proses rhannu gwybodaeth, yn ogystal 
â datblygu eu gweithgareddau pontio unigol eu 
hunain a oedd yn cynnwys Picnics Tedi Bêrs, Ysgol 
Goedwig ac Ymweliadau Cartref. Gweithiodd y 
grŵp tuag at ddull lle cyfan o bontio. 

Trwy gydol haf 2021, gyda chymorth CDCB, 
cynhaliodd Ysgol Mynwy tua 22 o sesiynau pontio 
Ysgol Goedwig ar gyfer y plant a’r rhieni/gofalwyr 
a oedd yn pontio i’r dosbarthiadau meithrin a 
derbyn. 

Effaith: Roedd y sesiynau’n creu gofod i’r plant 
chwarae gyda’i gilydd a gwneud ffrindiau, yn eu 
galluogi i ddod i adnabod yr athrawon a’r ysgol, 
ac yn creu gofod i’r staff addysgu ymgysylltu 
â’r rhieni mewn ffordd newydd. Canfu staff fod 
hyn yn chwalu rhwystrau lle’r oedd teuluoedd 
yn gallu cyfleu rhai o’u hofnau a’u pryderon 
ynghylch eu plentyn yn dechrau yn yr ysgol. Drwy 
chwalu rhwystrau, roedd staff yn gallu mynd yn 
ddyfnach i ddeinameg y teulu, gan nodi a chyfeirio 
teuluoedd at gymorth cymunedol ychwanegol 
lle bo angen. Yn dilyn hynny, wrth i’r plant 
ddechrau’r ysgol ym mis Medi, sylwodd yr ysgol 
fod y plant yn fwy hyderus ac ymddiriedus ac 
wedi ymgartrefu’n dda yn nhrefn ac amgylchedd 
yr ysgol.

ar rwystrau o ran mynd i mewn i adeilad yr ysgol 
neu’r feithrinfa. Gyda rhieni a staff yn ymgysylltu 
yn ystod yr ymweliad, mae hwn yn gyfle i 
ddarparu gwybodaeth mewn ffordd ddwyochrog 
ond hefyd i ddechrau meithrin perthnasoedd. 
Ei brif swyddogaeth yw darparu gwybodaeth er y 
gall hefyd ddechrau meithrin perthnasoedd.

Mae’n cael effaith ar yr ysgol a’r cartref.

IMAGE?

CINIO I BLANT A 
RHIENI YN Y FFREUTUR
Yn debyg i ymweliad ysgol, mae hyn yn caniatáu 
i’r rhiant a’r plentyn gael cipolwg ar sut mae 
rhan o’r diwrnod ysgol yn edrych. Mae’n helpu’r 
plentyn yn uniongyrchol i ymgyfarwyddo â’r 
drefn amser cinio, ac yn helpu’r rhiant i gefnogi ei 
blentyn gyda’r drefn hon. Mae’n dangos gosodiad 
yr ysgol i’r rhiant ac yn rhoi cyfle i’r plentyn a’r 
rhiant brofi rhan o’r diwrnod ysgol gyda’i gilydd. 
Mae’n bosibl cyfuno’r gweithgaredd hwn gyda 
darparu gwybodaeth yn ogystal â thaith ysgol neu 
gyfarfod staff perthnasol.

Ei brif swyddogaeth yw darparu gwybodaeth er y 
gall hefyd ddechrau meithrin perthnasoedd.

Mae’n cael effaith ar barth y cartref.

CYFARFOD BYR RHWNG 
ATHRO/PENNAETH A 
RHIANT / PLENTYN
Mae’r gweithgaredd hwn yn rhoi cyfle un-i-un 
i deuluoedd ddod i adnabod naill ai’r pennaeth 
neu’r athro dosbarth. Mae’n gyfle i gyfnewid 
gwybodaeth yn ogystal â gweithredu fel cam 
cyntaf tuag at feithrin perthnasoedd. Yr amser 
a awgrymwyd oedd 10 munud, ond mae 
hyn wrth gwrs yn hyblyg. Gellid ei gyfuno â 
gweithgareddau eraill.

Ei brif swyddogaeth yw darparu gwybodaeth er 
ei fod hefyd yn dechrau meithrin perthnasoedd. 
Mae’n gyfle i gyfnewid gwybodaeth.

Mae’n effeithio’n bennaf ar barth yr ysgol.

SESIWN BLASU
Mae sesiwn blasu yn rhoi cyfle i rieni a/neu 
blentyn brofi gwers arferol. Gall hyn helpu i 
chwalu rhwystrau, helpu rhieni i ddeall sut yr 
eir ati i addysgu ac mae ganddo’r potensial i 
feithrin ymddiriedaeth rhwng y rhiant a’r ysgol 
neu feithrinfa. Mae hefyd yn meithrin diddordeb 
yn nysgu plant a all ei gwneud yn haws i rieni a 
phlant siarad am y diwrnod ysgol.

Ei brif swyddogaeth yw darparu gwybodaeth er ei 
fod hefyd yn dechrau meithrin perthnasoedd.

Mae’n effeithio ar barth y cartref.

MEITHRIN 
PERTHNASOEDD
Rydym wedi dod â gweithgareddau ynghyd o 
dan y pennawd hwn sydd â’u prif swyddogaeth 
i feithrin a datblygu perthnasoedd rhwng plant, 
rhieni, athrawon, ymarferwyr cymunedol ac 
eraill. Gall pob gweithgaredd ganolbwyntio ar 
berthnasoedd gwahanol, megis rhwng plant, 
rhwng rhieni, rhwng rhieni a’r ysgol, rhwng ysgol a 
meithrinfa, rhwng ymarferwyr ysgol a chymunedol 
neu rhwng rhieni ac ymarferwyr cymunedol. Yn y 
rhan fwyaf o achosion, mae’r gweithgareddau hyn 
hefyd yn gyfle i ddarparu gwybodaeth, ond nid 
dyma yw eu prif swyddogaeth.

“Mae angen i athrawon wybod pa 
sbardunau sy’n achosi problemau 
ymddygiad”

RHIANT

GALWADAU FFÔN, E-BYST
Mae galwadau ffôn a negeseuon e-bost yn 
ffordd o sefydlu sianeli cyfathrebu parhaus. Mae 
risg y gall galwadau ffôn godi lefelau gorbryder, 
felly mae’n well eu defnyddio i gyfleu adborth 
neu wybodaeth gadarnhaol. Maent yn caniatáu 
ar gyfer cyswllt unigol sy’n cefnogi meithrin 
perthnasoedd.

Y brif swyddogaeth yw meithrin perthnasoedd 
er ei fod hefyd yn cael ei ddefnyddio i ddarparu 
gwybodaeth.

Mae’r effaith ar yr ysgol a’r cartref.

BORE COFFI /NOSON 
AGORED
Mae boreau coffi a nosweithiau agored yn 
rhoi cyfle anffurfiol i rieni a staff ddatblygu 
perthnasoedd. Gellir defnyddio’r rhain i ddarparu 
gwybodaeth yn ogystal â chaniatáu i rieni gysylltu 
â’i gilydd. Mae natur anffurfiol y digwyddiadau 
yn anfygythiol tra gall y gweithgareddau gyflawni 
llawer o swyddogaethau. Mae’n gymdeithasol ei 
natur ac felly’n arbennig o addas ar gyfer datblygu 
perthnasoedd.

Ei swyddogaeth yw meithrin perthnasoedd er y 
bydd hefyd yn darparu gwybodaeth.

Mae’n effeithio ar barth yr ysgol, y cartref a’r 
gymuned. 

SESIYNAU AROS A 
CHWARAE
Mae sesiynau aros a chwarae yn golygu bod 
rhieni yn dod i mewn i’r feithrinfa i chwarae 
gyda’u plant. Mae’n rhoi cyfle i weld y plentyn yn 
rhyngweithio ag amgylchedd y feithrinfa, dod i 
adnabod y staff, ac i’r staff ddod i adnabod y rhieni 
a’u ffordd o ryngweithio â’u plant. Gall feithrin 
ymddiriedaeth a pherthnasoedd ond mae hefyd 
yn helpu’r plentyn i ymgartrefu a gweld meithrinfa 
a chartref fel continwwm yn hytrach na lleoedd 
cwbl ar wahân. Gall fod yn anodd darparu ar 
gyfer rhieni sy’n gweithio neu sydd â phlant eraill 
i ofalu amdanynt. Gall achosi straen neu bryder 
ychwanegol i’r rhiant. Gellir gwahodd Swyddogion 

“Roedd yr ymweliadau cartref yn braf iawn”

RHIANT

CWRDD Â’R ATHRO –
MEWN YSGOL NEU 
FEITHRINFA
Dyma gyfle i’r plentyn gwrdd â’i ddarpar athro. 
Gallai hwn fod yn gyfarfod rhwng plentyn, rhiant 
a darpar athro a gall ddigwydd mewn gwahanol 
leoliadau. Er enghraifft, gall yr athro ymweld â’r 

Ymgysylltu â Theuluoedd i fod yn bresennol er 
mwyn cysylltu â theuluoedd.

Ei swyddogaeth yw meithrin perthnasoedd. Gall 
fod yn gyfrwng i ddarparu gwybodaeth.

Mae’n effeithio ar y lleoliad gofal plant a’r cartref.

YMWELIAD CARTREF
Mae rhai lleoliadau yn cynnig ymweliad cartref 
cyn i blentyn ddechrau mynychu meithrinfa neu 
ysgol. Mae ymweliad cartref yn galluogi rhannu 
gwybodaeth wedi’i deilwra ac ateb cwestiynau 
a allai fod gan deuluoedd mewn ffordd bersonol 
a phreifat, gan hwyluso sgyrsiau agored. Gall 
Swyddogion Ymgysylltu â Theuluoedd gynnal 
ymweliadau cartref. Maen nhw’n cynnig cyfle i 
lenwi ffurflenni (a helpu i lenwi’r rhain lle gallai 
hyn fod yn rhwystr i’r rhiant), i gael gwybod 
am hoff a chas bethau plentyn. Mae hefyd yn 
rhoi cyfle i arsylwi ar y plentyn mewn lleoliad 
cyfarwydd, a’r ffordd mae’r rhiant a’r plentyn yn 
rhyngweithio gartref. Gall hyn yn ei dro ei gwneud 
hi’n haws addasu gweithgareddau yn y feithrinfa 
neu’r ysgol mewn ffordd sy’n cael ei mwynhau 
gan y plentyn. I ddechrau, roedd pryderon bod 
rhieni’n teimlo eu bod yn cael eu harchwilio, ond 

PICNIC TEDI BÊRS
Mae picnic tedi bêrs yn gyfle hwyliog a deniadol 
i blant ddod i adnabod ei gilydd. Gall gynnig 
amrywiaeth o weithgareddau a rhoi cyfle i staff 
a rhieni gael sgyrsiau anffurfiol. Mae potensial 
i’w gysylltu â gweithgareddau eraill fel anrhegu, 
darparu gwybodaeth a gallai ymarferwyr 
cymunedol gymryd rhan hefyd.

Y swyddogaeth yw meithrin perthynas, er y gellir 
ymgorffori swyddogaethau eraill.

Mae’r effaith yn bennaf ar y plentyn. 

FFORWM / SESIWN DAL I 
FYNY GYDAG ATHRAWON 
O FEITHRINFEYDD
Mae’r fforwm hwn yn galluogi athrawon meithrin 
o wahanol feithrinfeydd derbyn i gyfarfod i greu 
cysylltiadau a chynllunio’r pontio gydag ysgolion 
derbyn. Mae hyn yn helpu gyda’r llif gwybodaeth 
am blant. Gall y fforwm hefyd gynnwys ymwelwyr 
iechyd, seicolegwyr addysg a therapyddion 
lleferydd ac iaith. Mae’n helpu o ran bod yn fwy 
ymwybodol o anghenion plant a chynllunio yn 
unol â hynny.

Ei swyddogaeth yw meithrin perthnasoedd rhwng 
gwahanol leoliadau a staff a darparu gwybodaeth 
am blant.

Mae ei effaith ar y lleoliadau. 

SESIYNAU CHWARAE 
SEILIEDIG AR 
BERTHNASOEDD
Mae hwn yn weithgaredd sy’n meithrin 
perthnasoedd gyda theuluoedd newydd y 
gellir ei gyfuno ag anrhegu adnoddau chwarae 
sy’n parhau i gynnwys teuluoedd mewn 
gweithgareddau chwarae.

Ei swyddogaeth yw meithrin perthnasoedd.

Mae ei effaith ar y lleoliad a’r cartref.

unwaith roedd ymweliadau cartref wedi’u sefydlu 
fel gweithgaredd arferol, a chyda chyfathrebu da 
ynghylch eu rhesymeg, roedd rhieni’n eu derbyn 
yn gadarnhaol. Mewn rhai ysgolion fe’u cynigir 
fel gweithgareddau dewisol, ac mewn eraill fe’u 
cynigir i bob teulu.

Ei swyddogaeth yw meithrin perthnasoedd a 
darparu cyfleoedd i gyfnewid gwybodaeth mewn 
ffordd ddwyochrog.

Mae’n effeithio ar y lleoliad.

plentyn yn y feithrinfa, neu gall y plentyn ymweld 
â’r darpar athro yn yr ysgol. Gall hefyd olygu bod 
yr athro meithrin yn mynd â’r plentyn i ymweld â’r 
ysgol a’i ddarpar athro.

Yn dibynnu ar sut y gwneir hyn, gall y 
swyddogaeth a’r effaith amrywio. Mae’n meithrin 
perthynas rhwng y plentyn a’r athro cyn i’r 
plentyn ddechrau’r ysgol a gall leddfu pryderon. 
Gall hefyd feithrin perthynas rhwng y rhiant 
a’r athro os yw’r rhiant yn cymryd rhan yn y 
gweithgaredd hwn. Os bydd staff meithrinfa 
yn cymryd rhan, gall hefyd gryfhau’r berthynas 
rhwng y feithrinfa a’r ysgol. Gellir cynnwys elfen 
o anrhegu yn y gweithgaredd hwn a all yn ei dro 
fod yn gyfrwng i gyfnewid gwybodaeth. Gall hyn 
ddigwydd fel gweithgaredd untro neu fod yn 
weithgaredd rheolaidd.

Mae’r effaith hefyd yn dibynnu ar sut y caiff y 
gweithgaredd hwn ei sefydlu. Bydd yn effeithio ar 
y plentyn ac yn rhoi cyfle iddo ymgyfarwyddo ag 
athrawon. Yr effaith ar yr ysgol yw bod athrawon 
eisoes yn gyfarwydd â’r plentyn a fydd yn dechrau 
yn yr ysgol. Mae cyfle hefyd i effeithio ar y cartref.

SYSTEM GYFEILLIO
Mae ysgolion sydd â system gyfeillio yn darparu 
cyfaill i’w dechreuwyr newydd, naill ai o Flwyddyn 
1 neu grŵp blwyddyn hŷn. Gall y cyfaill gwrdd â’r 
plentyn wrth glwyd yr ysgol a’i helpu i ymgartrefu 
yn nhrefn yr ysgol, ei ddangos o gwmpas a bod 
ar gael amser chwarae ac amser cinio. Roedd 
hefyd yn gysylltiedig â gweithgareddau anffurfiol 
i rieni a phlentyn feithrin perthnasoedd. Mae 
hyn yn golygu y gall wedyn wella’r berthynas 
rhwng rhieni, rhwng plant, rhwng staff a rhieni 
a rhwng staff a phlant. Mae’n bosibl ei gyfuno 
â gweithgareddau eraill megis anrhegu, teithiau 
ysgol ac ati.

Y brif swyddogaeth yw meithrin perthynas, er ei 
fod hefyd yn darparu gwybodaeth.

Mae’r effaith ar y plentyn, y rhiant a’r lleoliad.

DIWRNOD AGORED/
GWEITHDAI PONTIO
Mae diwrnodau agored neu weithdai pontio yn 
yr ysgol yn rhoi cyfle i gynnal gweithgareddau 
anffurfiol a hwyliog i rieni a phlant yn y 
lleoliadau newydd. Mae’n caniatáu ar gyfer creu 
cysylltiadau rhwng rhieni, rhwng plant, rhwng 
staff a rhieni a rhwng staff a phlant. Gellir cyfuno’r 
gweithgareddau â rhannu gwybodaeth, anrhegu, a 

phresenoldeb gwasanaethau yn y gymuned.

Y brif swyddogaeth yw meithrin perthnasoedd er 
ei fod hefyd yn darparu gwybodaeth.

Mae’r effaith ar y lleoliad, y cartref ac o bosibl ar y 
gymuned.

GWEITHGAREDDAU AWYR 
AGORED
Roedd un lleoliad yn cynnig sesiynau chwarae 
awyr agored y gwahoddwyd rhieni i’w mynychu 
yn ystod pythefnos olaf y tymor. Roedd athrawon 
meithrin yn bresennol i arwain gweithgareddau 
a bu’n weithgaredd a fwynhawyd gan bawb a 
gymerodd ran.

Ei swyddogaeth yw meithrin perthnasoedd.
Mae’n effeithio ar y lleoliad, y cartref ac o bosibl y 
gymuned os yw’n annog defnyddio mannau awyr 
agored yn amlach.

CYNNWYS GWEITHWYR 
PROFFESIYNOL ERAILL 
MEWN GWEITHGAREDDAU
Ar gyfer unrhyw weithgaredd, gellir ystyried 
a fyddai’n ddefnyddiol cynnwys gweithwyr 

ASTUDIAETH ACHOS: 
DULL SYSTEM GYFAN O 
YMGYSYLLTU Â RHIENI. 
FFORWM ATHRAWON 
MEITHRIN TRELÁI A 
CHAERAU, CAERDYDD.
Cyd-destun: Mae Trelái a Chaerau yn gymuned 
fywiog, hanesyddol yng ngorllewin Caerdydd. 
Mae ymhlith y deg cymuned fwyaf difreintiedig 
yng Nghymru, gyda lefelau uchel o dlodi plant 
a lefelau isel o gyrhaeddiad addysgol. Yn 2010, 
sefydlwyd Bwrdd Partneriaeth Dysgu Trelái a 
Chaerau er mwyn i grwpiau statudol, gwirfoddol 
a chymunedol ddod at ei gilydd i drafod 
materion lleol, nodi rhwystrau i gyrhaeddiad 
addysgol a rhannu adnoddau ac arfer da. Nod y 
cydweithrediad yw gwella canlyniadau dysgu a 
lles plant, pobl ifanc a’u teuluoedd.

Yr hyn a wnaethpwyd: Ar ddechrau Dechrau’n 
Gryf, ffurfiwyd is-grŵp Athrawon Meithrin o 
dan y Bwrdd Partneriaeth Dysgu. Bu’r Fforwm 
yn trafod ac yn nodi heriau traws-gymunedol 
ac yn cydweithio ar ddulliau cydweithredol 
o bontio yn y blynyddoedd cynnar. Ymhlith y 
sefydliadau a gynrychiolwyd roedd Canolfan 
Blant Trelái a Chaerau, tair ysgol gynradd leol - 
Trelái, Millbank a Hywel Dda, Gweithredu yng 
Nghaerau a Threlái (ACE) a Dechrau’n Deg. 
Cymerodd y fforwm ymagwedd gyfranogol, gan 
weithio’n uniongyrchol gyda phlant a theuluoedd i 
ddatblygu dulliau arloesol a oedd yn mynd i’r afael 
â’u hanghenion penodol. Y prif faterion a nodwyd 
ar draws y gymuned oedd:

1. Tlodi plant, yn benodol mewn cysylltiad 
â newyn a chynhesrwydd 
2. Unigedd cymdeithasol ac iechyd 
meddwl rhieni a phlant yn dilyn y 
pandemig
3. Lleferydd, iaith a sgiliau cyfathrebu
4. Presenoldeb

Cynlluniwyd gweithgareddau pontio i gefnogi 
anghenion teuluoedd y gymuned. Roeddent 
yn cynnwys picnic tedi bêrs, sesiynau aros a 
chwarae, ymweliadau cartref a galwadau ffôn 1:1 
gyda rhieni. Gwahoddodd lleoliadau sefydliadau 
cymunedol i fynychu sesiynau pontio i gysylltu 
teuluoedd â chymorth ehangach sydd ar gael yn Ph

y gymuned, er enghraifft nyrsys deintyddol a staff 
presenoldeb ysgol.

Effaith: Teimlai’r fforwm fod deialog broffesiynol 
a rhannu arfer da wedi helpu i wella’r broses 
bontio blynyddoedd cynnar yn y gymuned. 
Penderfynasant barhau i gyfarfod a byddant yn 
ehangu eu cyrhaeddiad i gynnwys mwy o staff 
lleoliad a chymuned mewn trafodaethau. Nod 
parhaus fydd darparu mwy o gyfleoedd i rieni 
ddod yn ymwybodol o’r cymorth sydd ar gael yn y 
gymuned.

ASTUDIAETH ACHOS: 
CYLCH MEITHRIN 
FELIN-FOEL, LLANELLI, 
SIR GÂR
Cyd-destun: Mae Cylch Meithrin Felin-foel yn 
gylch gwledig gyda 38 o blant sydd un ai’n ddwy 
neu dair blwydd oed. Mae gan y Cylch bum 
aelod o staff ac mae’n dilyn cynllun ymgysylltu 
â theuluoedd gyda Llywodraeth Cymru. Lleolir 
y Cylch mewn adeilad sydd hefyd yn gartref i 
ganolfan deulu ac maent yn lleoliad Dechrau’n 
Deg. Nod y Cylch drwy gydol Dechrau’n Gryf 
oedd gwella cyfathrebu gyda rhieni a gweithio’n 
agosach gyda’r gwahanol ysgolion yn yr ardal i 
sicrhau bod plant yn cael profiad pontio esmwyth 
i’r ysgol gynradd. 

Yr hyn a wnaethpwyd: Defnyddiodd y Cylch 
amser stori a phypedau i baratoi plant ar gyfer 
pontio i’r ysgol. Cynigiwyd cyfarfodydd pontio 
gydag athrawon a rhieni ochr yn ochr ag 
ymweliadau â’r ysgol. Roedd cyfleoedd i rieni 
a phlant ofyn cwestiynau am ddechrau’r ysgol. 
Roedd y Cylch yn cefnogi plant i fyfyrio ar eu 
teimladau am ddechrau’r ysgol, gan arddangos 
a thrafod delweddau oedd yn mynegi gwahanol 
deimladau.

Effaith: Croesawyd a mwynhaodd y rhieni’r 
gweithgareddau pontio newydd. Roedd 
ymweliadau cydgysylltiedig â’r ysgol yn helpu 
rhieni a phlant i ddod yn gyfarwydd â’r lleoliadau 
newydd. Bu’r cydweithio agos rhwng y Cylch a’r 
Ysgol yn gymorth i’r Ysgol ddeall pob plentyn a’u 
hanghenion unigol cyn iddynt gyrraedd y safle.

proffesiynol eraill i feithrin perthnasoedd a 
chysylltiadau, yn ogystal â chefnogi staff ysgol i 
ddatblygu eu gwybodaeth am ymgysylltiad rhieni, 
yn ogystal â chymorth arbenigol. Mae hyn yn 
meithrin gwell cydweithio ar draws y system a 
gall hefyd ddileu rhwystrau o ran cael mynediad 
at wasanaethau eraill yn y gymuned. Gall hefyd 
helpu rhieni i gael cymorth proffesiynol mewn 
modd amserol heb orfod mynychu apwyntiadau ar 
wahân. Ar ben hynny, mae’n gyfle i ysgolion gynnal 
ymgysylltiad a meithrin perthnasoedd â gweithwyr 
proffesiynol lleol a all o bosibl ddarparu sesiynau 
ymgysylltu parhaus â rhieni yn yr ysgol. Nid yw’n 
weithgaredd fel y cyfryw, ond yn ddull neu’n 
ychwanegiad ar gyfer gweithgareddau presennol. 
Gall hyn gynnwys gweithwyr proffesiynol iechyd 
neu gymunedol, ymhlith eraill.

Ei swyddogaeth yw meithrin perthnasoedd a 
darparu gwybodaeth.

Mae’n cael effaith ar bob parth.

“Byddai’n dda gwybod am brosiectau 
cymunedol”

RHIANT

DARPARU 
ADNODDAU
Mae’r categori hwn yn disgrifio gweithgareddau 
sy’n darparu adnoddau i deuluoedd. Deellir 
adnoddau yn yr ystyr ehangaf, ac wrth gwrs gellir 
ystyried pob un o’r gweithgareddau a ddisgrifiwyd 
hyd yma fel rhai sy’n darparu adnoddau, gan 
eu bod yn gofyn am amser ac adnoddau staff. 
Yn yr un modd, mae gwybodaeth a ddarperir i 
deuluoedd hefyd yn adnodd. Fodd bynnag, mae’r 
math o adnoddau a restrir yma yn fwy amlwg a 
gallant gael effaith uniongyrchol ar leihau costau i 
deuluoedd sy’n profi anawsterau ariannol.

SIOP GYFNEWID AR GYFER 
NWYDDAU YSGOL (GWISG 
YSGOL, DIWRNODAU 
GWISGO FYNY)
Mae siop gyfnewid ar gyfer nwyddau ysgol yn 
lleihau costau cysylltiedig â’r ysgol i deuluoedd 
ac yn hyrwyddo arferion cynaliadwy. Yn wir, 
gall ffocws ar gynaliadwyedd a lleihau ôl troed 
carbon cyflenwadau ysgol leihau’r stigma a all 
fod yn gysylltiedig ag ailddefnyddio eitemau 
sy’n ymwneud ag ysgolion, stigma a deimlir yn 
arbennig o gryf ymhlith teuluoedd sy’n profi 
tlodi neu incwm isel. Gall siop gyfnewid o’r fath 
gynnwys eitemau gwisg ysgol, ac eitemau ar 
gyfer diwrnodau gwisgo i fyny â thema megis 
Diwrnod y Llyfr, diwrnod siwmper Nadolig, neu 
wisgoedd mabolgampau. Mantais ychwanegol y 
gweithgaredd hwn yw ei fod yn caniatáu i rieni 
wirfoddoli, sy’n meithrin perthnasoedd rhiant i 
riant yn y lleoliad.

Ei swyddogaeth yw darparu adnoddau, ond mae 
hefyd yn meithrin perthnasoedd.

Mae ei effaith ar y cartref a’r gymuned.

ANRHEGU 
LLYFRAU
Roedd rhai lleoliadau’n cynnig 
ffurf ar anrhegu llyfrau, naill 
ai fel anrheg untro neu fel 
digwyddiad a oedd yn digwydd dro 
ar ôl tro, e.e. prosiect Llyfrgell y Dychymyg, lle 
mae plant yn cael llyfr bob mis am gyfnod o ddwy 
flynedd yn anrheg. Mae hyn yn sicrhau bod gan 
bob plentyn fynediad at lyfrau gartref y gellir eu 
defnyddio hefyd i annog rhannu llyfrau rhwng
rhiant a phlentyn.

PECYNNAU CLYD
Roedd un lleoliad yn darparu pecynnau clyd i 
deuluoedd newydd ar gyfer y gaeaf. Mae anrhegu 
yn meithrin perthnasoedd, ac roedd y pecyn 
hwn hefyd yn annog perthnasoedd cadarnhaol 
gartref. Roedd cynnwys y pecynnau clyd yn 
cynnwys duvets, blancedi, sanau, hetiau, menig, a 
phecynnau gwres.

Y swyddogaeth yw darparu adnoddau, ond mae 
hefyd yn meithrin perthnasoedd.

Mae ei effaith ar y cartref..

BANC BWYD
Mae rhai lleoliadau yn gweithredu banc bwyd. 
Gall fod stigma yn gysylltiedig â defnyddio 
banciau bwyd, felly gallai ffocws ar leihau 
gwastraff bwyd fod yn ddefnyddiol i leihau 
rhwystrau i deuluoedd ddefnyddio’r banc 
bwyd yn yr ysgol. A mantais cynnig banc bwyd 
mewn lleoliad ysgol yw ei fod yn lleoliad nad 
yw’n golygu teithio ychwanegol, fodd bynnag 
bydd hefyd yn anoddach sicrhau preifatrwydd. 
Mantais ychwanegol y gweithgaredd hwn yw ei 
fod yn caniatáu i rieni wirfoddoli sy’n meithrin 
perthnasoedd rhiant i riant yn y lleoliad.

Ei swyddogaeth yw darparu adnoddau ac mae 
hefyd yn meithrin perthnasoedd.

Mae ei effaith ar y cartref a’r gymuned.

STAFF YMRODDEDIG 
(SWYDDOG YMGYSYLLTU Â 
THEULUOEDD)
Mae gan lawer o leoliadau fynediad at Swyddog 
Ymgysylltu â Theuluoedd ymroddedig a’i rôl yw 
cysylltu â theuluoedd a rhwng y lleoliad a’r cartref. 
Mae staff ymroddedig o’r fath yn darparu amser 
ac adnoddau staffio, yn ogystal ag ymarferwr 

nad yw’n athro, a all ei gwneud hi’n haws i rai 
teuluoedd ddechrau ymgysylltu â’r lleoliad. Gall 
Swyddog Ymgysylltu â Theuluoedd neilltuo amser 
ac egni i drefnu gweithgareddau yn barhaus 
heb roi pwysau ychwanegol ar y staff addysgu. 
Maent hefyd mewn sefyllfa unigryw i ddarparu 
cysylltiadau ag adnoddau a gwasanaethau 
cymunedol. Maent hefyd yn gallu cynnal sesiynau 
rheolaidd sy’n ennyn diddordeb teuluoedd, megis 
cyrsiau, rhaglenni, cylchoedd chwarae, tylino 
babanod. Maent yn gallu meithrin perthnasoedd 
o enedigaeth a gallant gyfeirio at wasanaethau 
eraill.

Ei swyddogaeth yw darparu adnoddau, yn ogystal 
â meithrin perthnasoedd, darparu gwybodaeth a 
datblygu sgiliau.

Mae ei effaith ar y cartref, y lleoliad, a’r gymuned.

GOFOD YMRODDEDIG
Gall gofod pwrpasol mewn lleoliad at ddefnydd 
rhieni fod yn alluogwr sylweddol. Gallai hon 
fod yn ystafell y gellir ei defnyddio’n ad hoc 
ond sy’n ystafell amlbwrpas, neu gall fod yn 
ystafell bwrpasol at ddefnydd teuluoedd. Mae’n 
arwydd bod rhieni’n cael eu gwerthfawrogi a’u 
bod yn bwysig, ac yn darparu gofod ar gyfer 
gweithgareddau, yn enwedig os oes Swyddog 
Ymgysylltu â Theuluoedd hefyd yn cefnogi.

Ei swyddogaeth yw darparu adnoddau ac mae 
hefyd yn swyddogaeth dylunio.

Mae ei effaith ar y lleoliad, y cartref, a’r gymuned.

ASTUDIAETH ACHOS: 
YSGOL GYNRADD 
PENCOED, PEN-Y-BONT 
AR OGWR
Cyd-destun: Mae Ysgol Gynradd Pencoed 
yn ysgol fro yn nhref Pencoed. Mae 600 o 
ddisgyblion yn mynychu’r ysgol, gan gynnwys 37 
o ddisgyblion sy’n mynychu un o’r pedair uned 
adnoddau dysgu ar gyfer plant ag anawsterau 
dysgu.

Yr hyn a wnaethpwyd: Sefydlwyd rhaglen 
bontio (Caterpillar Club) i feithrin perthnasoedd 
rhwng yr ysgol, rhieni a’r gymuned ehangach. 
Gwahoddwyd rhieni i ymuno ag ap Class Dojo ar 
ôl i le eu plentyn gael ei gadarnhau yn yr ysgol. 
Cynigiwyd ymweliadau cartref a chroesawyd 

teuluoedd fel aelodau pwysig a gwerthfawr o 
gymuned yr ysgol. Ymwelodd yr athrawes feithrin 
â’r holl feithrinfeydd bwydo a grwpiau babanod a 
phlant bach lleol lle buont yn casglu gwybodaeth 
am y plant i helpu’r broses bontio. Ymwelodd y 
plant cyn-ysgol newydd â’r dosbarth meithrin am 
sesiwn aros a chwarae gyda’u rhieni. Mynychwyd 
y sesiynau gan ymwelwyr iechyd cymunedol a 
allai ddarparu cymorth a gwybodaeth ehangach. 
Cynigiwyd tair sesiwn arall i helpu rhieni a phlant 
i ganolbwyntio ar sgiliau sylfaenol i gefnogi’r 
broses bontio. Roedd hyn yn cynnwys sgiliau 
llythrennedd, sgiliau personol a chymdeithasol, a 
sgiliau echddygol bras a manwl.

Effaith: Pan werthuswyd y gweithgareddau 
pontio, dywedodd rhieni fod ymweliadau cartref 
wedi eu helpu i ddod i adnabod yr athro ar lefel 
fwy personol ac i feithrin perthynas â nhw: 
“Rhoddodd y cyfle i mi ofyn cwestiynau heb y 
teimlad o gael fy rhuthro gan rieni eraill a oedd 
hefyd eisiau siarad â’r athro”. Roedd rhieni hefyd 
yn teimlo’n dawel eu meddwl a bod y broses 
bontio yn llyfn ac yn dyner: “Roedd ein gefeilliaid 
wrth eu bodd yn cyfarfod â staff yr ysgol a phlant 
eraill. Buont yn siarad am eu hathrawes drwy 
gydol gwyliau’r haf ac roedd yn amlwg eu bod yn 
teimlo’n gyfforddus ac mor hapus gyda hi”. Roedd 
y perthnasoedd cryf a adeiladwyd gyda rhieni yn 
golygu bod anghenion unigol yn cael eu diwallu’n 
well a bod cymorth ar gael yn gynnar.

DATBLYGU SGILIAU
Mae’r bennod hon yn crynhoi gweithgareddau 
sy’n datblygu neu’n meithrin sgiliau naill ai rhieni 
neu staff. Gall hyn ymwneud yn uniongyrchol 
â lleoliad yr ysgol neu fynd y tu hwnt iddo. Yn 
yr un modd â gweithgareddau eraill, mae cyfle 
i gysylltu’r brif swyddogaeth â swyddogaethau 
eilaidd, megis meithrin perthnasoedd, darparu 
adnoddau neu wybodaeth. Gall hefyd gefnogi 
ymgynghori a chyd-ddylunio, neu fod yn 
ganlyniad i ymgynghori a chyd-ddylunio.

CYFLEOEDD DYSGU I 
OEDOLION
Roedd rhai lleoliadau yn cynnig cyfleoedd dysgu 
oedolion i rieni. Mae’r fenter hon yn helpu 
sefydlu’r ysgol fel cymuned ar gyfer rhieni a 
phlant. Mae’n darparu cysylltiadau ag ymarferwyr 
cymunedol ac felly hefyd yn gweithio tuag at 
ddull newid systemau, gan feithrin cydweithredu. 
Gallai rhieni fod yn rhan o ddewis a datblygu 
cyfleoedd dysgu oedolion; fodd bynnag, mae hyn 
yn golygu bod perthynas o ymddiriedaeth rhwng 

yr ysgol a’r rhieni eisoes wedi’i datblygu i fod yn 
llwyddiannus.

Ei swyddogaeth yw datblygu sgiliau. Mae ei 
effaith ar y cartref, gydag effaith eilaidd ar y 
lleoliad a’r gymuned.

CLWB LLYFRAU AR ÔL 
YSGOL
Mae hwn yn weithgaredd anffurfiol i rieni siarad 
am lyfrau y maent wedi eu darllen. Nid yw felly’n 
gysylltiedig â’r diwrnod ysgol arferol ond mae’n 
cefnogi meithrin ymdeimlad o berthyn, cymuned, 
a chefnogaeth cyfoedion. Mae’n sefydlu’r ysgol 
fel man lle gall y gymuned ddod at ei gilydd yn 
gyffredinol.

SESIYNAU YMGYSYLLTU Â 
THEULUOEDD RHEOLAIDD
Roedd y rhain yn sesiynau rheolaidd yn y 
feithrinfa lle gall rhieni a phlant gymryd rhan 
mewn gweithgareddau thema gyda’i gilydd. 
Gallant fodelu ymgysylltiad ar chwarae a dysgu 
plant a allai gael effaith gadarnhaol ar amgylchedd 
dysgu’r cartref, wrth wneud ymgysylltu â 
lleoliadau yn ddigwyddiad rheolaidd a normal.

Mae’r effaith ar y cartref, gydag effaith eilaidd ar y 
lleoliad.

ANRHEGU LLYFRAU A 
GWEITHGAREDDAU CELF A 
CHREFFT
Roedd llawer o leoliadau’n defnyddio 
gweithgareddau anrhegu i ymgysylltu â 
theuluoedd. Gallai hyn fod trwy roi llyfrau yn 
rhoddion a gweithgareddau cysylltiedig, neu 
anrhegion eraill sy’n ymwneud â chwarae a dysgu 
cynnar, neu sy’n cefnogi perthnasoedd cadarnhaol 
rhwng rhieni a phlant. Mae anrhegu yn rhoi 
gwerth ar y person sy’n derbyn y rhodd ac yn 
adeiladu dwyochredd cymdeithasol, gan wneud 
ymgysylltiad yn fwy tebygol, newid agweddau, 
a chryfhau perthnasoedd. Ni ellir diystyru 
effaith rhoddion bach. Mae’n hawdd cyfuno’r 
gweithgaredd hwn gyda gweithgareddau eraill.

Y swyddogaeth yw datblygu sgiliau, meithrin 
perthnasoedd a darparu adnoddau.

GRŴP CYMUNEDOL
Sefydlodd un lleoliad grŵp cymunedol a 
fynychwyd gan ymwelwyr iechyd, CAHMS ac 
ymarferwyr grŵp anogaeth. Helpodd hyn i 
chwalu rhwystrau a darparu gwybodaeth am ba 
wasanaethau sydd ar gael yn lleol a sut y gallant 
gefnogi teuluoedd. Fel grŵp anffurfiol, roedd hyn 
yn llai bygythiol nag atgyfeiriadau ffurfiol.

Y swyddogaeth yw meithrin sgiliau a datblygu 
perthnasoedd.

Mae’r effaith ar y cartref, lleoliad, cymuned..

SESIYNAU RHIANTA/
GWEITHDAI I RIENI
Anelwyd y gweithdai neu’r sesiynau hyn at rieni 
ac maent yn darparu gwybodaeth sy’n cefnogi 
rhieni yn eu rôl. Gallant hefyd ddangos sut mae 
ysgolion yn addysgu neu ddangos sut mae plentyn 
yn treulio ei ddiwrnod mewn ysgolion. Gellir 
cysylltu hyn â chynnig syniadau ar sut i ymgorffori 
dysgu ysgol mewn gweithgareddau bob dydd 
gartref.

Ei swyddogaeth yw datblygu sgiliau a meithrin 
perthnasoedd.

Mae ei effaith ar y cartref a’r lleoliad.

RHAGLEN YMGYSYLLTU Â 
RHIENI
Mae rhaglenni ymgysylltu â rhieni yn benodol 
yn gwella arferion ymgysylltu â rhieni ysgolion 
tra hefyd yn arfogi rhieni i gefnogi dysgu cynnar 
trwy weithgareddau sy’n seiliedig ar chwarae. Gall 
rhieni a phlant fynychu rhaglenni o’r fath.

Ei swyddogaeth yw datblygu sgiliau a meithrin 
perthnasoedd.

Mae ei effaith ar y cartref a’r lleoliad. Efallai y bydd 
effaith ar y parth cymunedol hefyd.

SESIYNAU TYLINO 
BABANOD/CLWB 
BABANOD
Roedd rhai lleoliadau yn cynnig clwb babanod 
neu sesiynau tylino babanod. Roedd hyn yn 
golygu y gallai rhieni gael eu cynnwys yn gynnar 
iawn tra hefyd yn cael cyfle i gymryd rhan mewn 
gweithgareddau sy’n cefnogi perthnasoedd a 

rhyngweithio rhwng rhieni a phlant. Roedd hefyd 
yn cael ei ystyried yn ddefnyddiol i rieni sydd â 
phlant o wahanol oedrannau lle gallai un plentyn 
fynychu’r feithrinfa/ysgol, tra bod y brawd neu 
chwaer iau yn gallu elwa ar weithgareddau’r clwb 
babanod.

Ei swyddogaeth yw meithrin sgiliau a datblygu 
perthnasoedd.

Mae ei effaith ar y cartref.
 

SESIYNAU YSGOL Y 
GOEDWIG
Roedd un lleoliad yn cynnig sesiynau pontio 
mewn ysgol goedwig drwy gydol wythnosau’r 
haf, lle gallai plant a rhieni sy’n pontio i’r dosbarth 
meithrin a’r dosbarth derbyn gymryd rhan. 
Roedd hyn yn helpu plant i wneud ffrindiau cyn 
dechrau mewn lleoliad newydd. Roeddent hefyd 
yn gallu dod i adnabod athrawon a staff, tra bod 
staff yn gallu ymgysylltu’n anffurfiol â rhieni 
mewn gwahanol ffyrdd. Roedd rhieni hefyd yn 
gallu cysylltu â rhieni eraill. Mae sesiynau ysgol 
y goedwig hefyd yn arbennig o addas i ennyn 
diddordeb tadau.

HYFFORDDIANT I STAFF
Roedd rhai lleoliadau’n cynnig hyfforddiant i staff 
a oedd yn cynyddu’r gallu i ddiwallu anghenion 
disgyblion unigol cyn iddynt ddechrau mewn 
lleoliad newydd. Gellid defnyddio hyfforddiant 
staff hefyd i gefnogi mentrau pontio, megis 
sicrhau bod ymgysylltiad rhieni a chyfraniad 
rhieni at ddysgu plant yn cael ei werthfawrogi a’i 
annog ledled y lleoliad. Gellid ei ddefnyddio hefyd 
i alluogi staff i gyflwyno rhaglenni penodol sy’n 
ceisio cynyddu ymgysylltiad rhieni â dysgu plant.

ASTUDIAETH ACHOS: 
YSGOL GYNRADD PARC, 
TREORCI, RHONDDA 
CYNON TAF
Cyd-destun: Mae Ysgol Gynradd Parc yn ysgol 
wledig gyda 213 o ddisgyblion a darpariaeth 
Dechrau’n Deg ar y safle. Mae gan yr ysgol 
berthynas gadarn, sefydledig gyda’r gymuned. 
Mae staff yr ysgol yn annog y gymuned i 

ddefnyddio’r ysgol fel adnodd ac i gymryd rhan 
mewn gweithgareddau, gweithdai a rhaglenni 
dysgu i oedolion. 

Yr hyn a wnaethpwyd: Cynhaliodd y Swyddog 
Ymgysylltu â Theuluoedd ymweliadau cartref cyn 
i’r plant ddechrau yn y feithrinfa, gan ddarparu 
gwybodaeth a chefnogi teuluoedd i gwblhau 
dogfennau. Gweithiodd staff yr ysgol a’r feithrinfa 
gyda’i gilydd i ddiwallu anghenion plant unigol. 
Roedd hyn yn cynnwys trefnu ymweliadau staff 
â lleoliadau meithrin i feithrin perthynas â’r 
plant cyn iddynt ddechrau. Trefnodd y Swyddog 
Ymgysylltu â Theuluoedd weithdai pontio teulu 
cyfan ble cafodd rhieni gyfle i gymryd rhan mewn 
gweithgareddau a dod i adnabod ei gilydd a’r 
ysgol. Ar ôl i’r plant ddechrau’r ysgol, trefnwyd 
boreau coffi i roi cyfle i rieni gyfarfod eto a 
rhoi adborth i’r ysgol. Cefnogwyd cyfathrebu 
trwy Parentmail, galwadau ffôn a Class Dojo. 
Sefydlwyd clwb babanod i feithrin perthynas 
rhwng yr ysgol a theuluoedd cyn gynted â phosibl. 

Effaith: Mae’r gweithgareddau pontio wedi 
sefydlu ymgysylltiad cryfach rhwng teuluoedd a’r 
ysgol. Teimlai’r staff fod ganddynt ddealltwriaeth 
well o amgylchedd y cartref a’r teuluoedd tra 
dywedodd rhieni fod eu gwybodaeth am yr ysgol 
wedi gwella. Dywedodd y rhieni a’r plant fod eu 
hyder mewn perthynas â dechrau’r ysgol wedi 
cynyddu a’u bod yn teimlo’n gysurus ac yn rhan o 
gymuned yr ysgol. Mae cynlluniau Ysgol Gynradd 
Parc ar gyfer y dyfodol yn cynnwys sefydlu clwb 
llyfrau ar ôl ysgol i rieni a phlant, cynnig cyfleoedd 
dysgu i oedolion, a chynyddu ymwybyddiaeth o’r 
cymorth y gall yr ysgol ei gynnig, gan gynnwys 
cyfeiriadau, talebau banc bwyd a chymorth dysgu 
emosiynol.

YMGYNGHORI 
A DYLUNIO
Mae’r categori hwn yn disgrifio gweithgareddau 
lle mae rhieni’n chwarae rhan weithredol 
wrth siapio arferion ymgysylltu â rhieni mewn 
lleoliadau. Yn gyffredinol, nid dyma’r gweithgaredd 
cyntaf ond gallai fod yn nod i weithio tuag ato ar 
gyfer lleoliadau. Mae’n cynnwys ymgynghori â 
rhieni’r holl ffordd i weithio mewn partneriaeth 
gyfartal â rhieni a chyd-gynllunio gweithgareddau 
pontio. Yn ogystal, mae’r categori hwn hefyd 
yn cynnwys elfennau dylunio sy’n galluogi 
gweithgareddau pontio.

ASTUDIAETH ACHOS: 
YSGOL GYNRADD 
COEDFFRANC, CASTELL-
NEDD PORT TALBOT
Cyd-destun: Mae Coedffranc yn ysgol fawr o 
423 o ddisgyblion, gyda 60 o blant yn mynychu’r 
feithrinfa. Mae gan yr ysgol gysylltiadau cryf a 

NEWID AGWEDDAU
Mae’r categori hwn yn crynhoi ymyriadau sydd 
yn bennaf yn cyfrannu at newid agweddau staff 
ysgol, rhieni, neu blant. Yn naturiol, gall llawer o 
weithgareddau eraill hefyd gyfrannu at newid 
agweddau ac yn aml mae hon yn broses araf. 
Gall fod yn rhwystr i deuluoedd pan fydd yr 
ysgol yn cael ei gweld yn wahanol i’w profiad eu 
hunain - gall ysgolion gael eu gweld fel llefydd 
dosbarth canol, sefydliadau’r sefydliad ac ati, yn 
enwedig gan deuluoedd nad ydynt yn rhan o’r 
grŵp cymdeithasol hwn. I’r gwrthwyneb, gall 
ysgolion ystyried rhieni fel “arall” a hyrwyddo’n 
ymwybodol neu’n anymwybodol i gadw pellter. 
Mae’r categori hwn yn ymwneud â mentrau sy’n 
chwalu agweddau’r naill ochr a’r llall i weithio tuag 

STRATEGAETH 
PARTNERIAETH RHIENI
Efallai y bydd lleoliad yn dymuno datblygu 
strategaeth partneriaeth rhieni sy’n darparu 
mynegiant o fwriad sy’n seiliedig ar werthoedd. 
Efallai y bydd y strategaeth hon yn cael ei 
datblygu mewn ymgynghoriad neu ar y cyd â 
rhieni, neu beidio. Mae’n sicrhau bod y lleoliad 
cyfan yn rhannu gwerthoedd ac arferion mewn 
perthynas ag ymgysylltu â rhieni.

Yn bennaf, bydd yn cael effaith ar y lleoliad.

YMGYNGHORI Â 
RHIENI I GYNLLUNIO 
GWEITHGAREDDAU 
PONTIO YN Y DYFODOL
Mae ysgolion yn ymgynghori â rhieni i nodi pa 
weithgareddau pontio oedd yn ddefnyddiol 
a sut y gellid eu gwella yn y dyfodol. Mae’r 
gweithgaredd hwn yn dibynnu ar gyflwyno 
gweithgareddau pontio cychwynnol a chyflawni 
lefel hollbwysig o ymgysylltiad rhieni.

Mae ei effaith ar y lleoliad, y cartref, a’r gymuned..

SYMUD YN RHYDD RHWNG 
Y DOSBARTHIADAU 
MEITHRIN A DERBYN
Mae hwn yn ymyriad dylunio arbennig sy’n 
chwalu rhwystrau i blant rhwng y dosbarth 
meithrin a’r dosbarth derbyn. Mae’n helpu i 
wneud i blant deimlo’n fwy cyfforddus a hyderus 
ynghylch pontio i addysg ffurfiol.

Mae ei effaith ar y plentyn.

Cynllunio (gofod) yw ei swyddogaeth.

ASTUDIAETH ACHOS: 
YSGOL GYNRADD GELLI, 
RHONDDA CYNON TAF
Cyd-destun: Ysgol gynradd gymunedol ym 
mhentref Pentre yng nghymoedd de Cymru yw 
Gelli. Mae gan yr ysgol lefelau uchel o brydau 
ysgol am ddim ac mae’n cefnogi canran uchel 
o blant ag anghenion dysgu ychwanegol. Mae 
cyfnod pontio’r blynyddoedd cynnar bob amser 
wedi bod yn heriol gan nad oes gan yr ysgol 
ddarpariaeth cyn-ysgol uniongyrchol gysylltiedig, 
ond yn hytrach mae’n gweithio gyda nifer o 
wahanol ddarparwyr o fewn a thu allan i’r ardal. 

Yr hyn a wnaethpwyd: Aeth Gelli ati i adeiladu 
proses bontio newydd ar gyfer y blynyddoedd 
cynnar, gan feithrin cysylltiadau â theuluoedd 
a’r gymuned a helpu i leddfu pryderon plant a 
theuluoedd ynghylch dechrau’r ysgol. Cynhaliodd 
yr ysgol wahanol ddigwyddiadau i deuluoedd 

GALLUOGWYR
Nod yr adran hon yw amlinellu rhai o’r galluogwyr 
cyffredin a rannodd lleoliadau fel rhai sy’n 
cefnogi’r arfer o ymgysylltu â rhieni mewn 
perthynas â’r broses bontio o’r dosbarth meithrin 
i’r dosbarth derbyn. Mae’r rhain yn arferion 
mwy cyffredinol y gellir eu hymgorffori mewn 
gweithgareddau penodol, neu helpu i’w dethol a’u 
datblygu.

MEITHRIN CYSYLLTIADAU
Ystyriwyd bod meithrin cysylltiadau rhwng 
lleoliadau, neu ag ymarferwyr a gweithwyr 
proffesiynol gwahanol, yn gwella gweithgareddau 
pontio. Mae hyn yn cynnwys cysylltu darparwyr 
meithrin a lleoliadau ysgol, a chysylltu â 
gwasanaethau eraill sydd ar gael yn y gymuned. 
Mae’n hwyluso cydweithio ac ymagwedd newid 
systemau, ond hefyd yn helpu i gael gwared ar 
rwystrau i gael mynediad at wasanaethau y gall 
rhieni eu profiv.

MEITHRIN AGWEDD 
GADARNHAOL AT YR 
YSGOL
Mae meithrin agwedd gadarnhaol at yr ysgol yn 
hanfodol o ran ymgysylltu parhaus â rhieni y gellir 

sefydledig gyda’r ddarpariaeth cyn-ysgol ‘Little 
People’, sydd wedi’i lleoli drws nesaf i’r ysgol, a 
chysylltiadau eang gyda sefydliadau eraill yn y 
gymuned. Mae gan yr ysgol Swyddog Ymgysylltu 
â Theuluoedd amser llawn sy’n gweithio gyda 
phlant a theuluoedd ar draws yr ysgol, yn ogystal 
ag o’u geni yn y gymuned leol. 

Yr hyn a wnaethpwyd: Aeth yr ysgol ati i adeiladu 
ar gynnydd cadarnhaol a wnaed eisoes trwy 
ganolbwyntio ar ymyrraeth gynnar a meithrin 
perthnasoedd â theuluoedd. Trefnwyd dwy 
sesiwn bontio deuluol ar safle’r ysgol mewn 
cydweithrediad â staff y feithrinfa, y Swyddog 
Ymgysylltu â Theuluoedd a staff o Little People. 
Derbyniodd teuluoedd ‘becyn dechrau yn y 
feithrinfa’ a oedd yn cynnwys gwybodaeth am 
ddatblygiad plant a chynigiwyd ymweliad cartref 
iddynt. 

Effaith: Mynychodd nifer o bobl y sesiynau, 
a manteisiodd teuluoedd ar y cyfle i weld ac 
ymgyfarwyddo â’r lleoliad, cymryd rhan mewn 
gweithgareddau a gofyn cwestiynau. Dechreuodd 
staff feithrin perthnasoedd adeiladol gyda 
theuluoedd newydd. Roedd llawer o rieni hefyd 
yn croesawu gwybodaeth i gefnogi agweddau 
penodol ar ddatblygiad plant. Ers dechrau yn y 
feithrinfa, mae profiadau pontio’r plant wedi bod 
yn gadarnhaol. Mae’r plant yn derbyn llyfr stori 
bob mis, ynghyd â syniadau ar gyfer dysgu gartref. 
Mae gan deuluoedd fynediad i amrywiaeth 
o raglenni magu plant ac maent yn mynychu 
sesiynau dysgu trwy chwarae, sy’n cael eu rhedeg 
gan y Swyddog Ymgysylltu â Theuluoedd a’u 
cefnogi gan Gynorthwyydd Addysgu Meithrin. 
Mae’r feithrinfa yn parhau i gynnig cefnogaeth a 
chyngor i deuluoedd, ochr yn ochr â pholisi ‘drws 
agored’.

at gymuned ysgol gyfan ble mae pawb yn cael 
eu parchu, a lleoliadau a theuluoedd yn gweithio 
mewn partneriaeth ar gyfer eu plant.

ARDDANGOSFA GROESO
Gall arddangosfa groeso wrth ddrws yr ysgol 
ddangos bod croeso i rieni a bod rhieni yn aelodau 
gwerthfawr o gymuned yr ysgol.

STAFF WRTH GLWYD YR 
YSGOL
Mae staff addysgu ar gael ar ddechrau a/neu 
ddiwedd y diwrnod ysgol i siarad â rhieni. Mae 
hyn yn rhoi cyfle i gynnal sgyrsiau anffurfiol 
ac yn chwalu’r rhwystr lle gall rhieni deimlo 
eu bod wedi’u cau allan o’r ysgol (o gymharu 
â meithrinfeydd lle gallant fynd i mewn i 
ystafelloedd chwarae).

Ei swyddogaeth yw newid agweddau a meithrin 
perthnasoedd. Gellir cyfnewid gwybodaeth yn 
ddwyochrog hefyd.

POLISI DRWS AGORED
Yn yr un modd, mae polisi drws agored yn 
gwahodd rhieni i ymgysylltu â’r ysgol yn anffurfiol 
ac i deimlo ei fod yn ofod y mae croeso iddynt fod 
ynddo.

a phlant a chynigiwyd ymweliadau cartref i 
rannu gwybodaeth ac ymgyfarwyddo rhieni a 
phlant â staff yr ysgol. Ymwelodd staff yr ysgol â 
lleoliadau cyn-ysgol hefyd i gwrdd â’r plant mewn 
amgylchedd a oedd yn gyfarwydd iddynt, ac i gael 
gwybodaeth bwysig am anghenion, dymuniadau, 
hoffterau a chas bethau’r plant gan weithwyr 
allweddol y blynyddoedd cynnar a oedd yn eu 
hadnabod yn dda. 

Effaith: Roedd mabwysiadu ymagwedd 
gymunedol ehangach at bontio’r blynyddoedd 
cynnar fesul cam yn golygu bod yr ysgol yn gallu 
gwella’r ffordd yr oedd yr ysgol, y teuluoedd a’r 
gymuned yn gweithio gyda’i gilydd o amgylch 
anghenion y plentyn. Roedd hyn yn arbennig o 
bwysig a defnyddiol o ran sicrhau continwwm 
addysg fel y disgrifir yn y Bil Anghenion Dysgu 
Ychwanegol. Dewisodd pob un o’r teuluoedd a 
ddaeth i’r gweithgareddau pontio Ysgol Gynradd 
Gelli ar gyfer lleoliad meithrin eu plant. Mae’r 
ysgol yn parhau i adeiladu ar y perthnasoedd 
cadarnhaol a ddatblygwyd drwy’r sesiynau pontio 
gydag ymgysylltiad parhaus â rhieni a sefydliadau 
cymunedol.

adeiladu arno wrth i amser yn yr ysgol gynradd 
fynd rhagddo. Mae sawl ffordd o gyflawni hyn, 
a gall ei gadw mewn cof fel nod trosfwaol helpu 
i ddylunio gweithgareddau sy’n cyfrannu at 
hyn. Mae’r agwedd gadarnhaol hon yn cynnwys 
rhieni a phlant. Lle mae plant yn mwynhau’r 
gweithgareddau pontio, maent yn fwy tebygol o 
ystyried yr ysgol mewn ffordd gadarnhaol, sy’n 
sicrhau amgylchedd dysgu effeithiol. Lle mae gan 
rieni agwedd gadarnhaol at yr ysgol, maent yn 
teimlo y gallant ymgysylltu’n well â dysgu’r plant 
ond byddant hefyd yn adlewyrchu’r agwedd hon 
at eu plentyn. Gall hyn gael effaith barhaol ar 
ddeilliannau dysgu.

GWEITHGAREDDAU HWYL
Y gweithgareddau pontio gorau yw’r rheini 
sy’n anffurfiol ac yn hwyl i’r rhiant a’r plentyn. 
Maent yn ymgysylltu â theuluoedd mewn 
ffordd anfygythiol ac yn meithrin perthnasoedd 
cadarnhaol. Mae gweithgareddau chwarae yn 
gweithio’n dda yn hyn o beth.

ADVANCE PLANNING
Many settings stressed that advance planning 
of transition activities was necessary. Similarly, 
starting transition activities earlier in the year was 
seen to be beneficial, rather than accumulating 
them at the end of term which is already a very 
busy time for settings.

CYNLLUNIO YMLAEN LLAW
Pwysleisiodd llawer o leoliadau fod angen 
cynllunio gweithgareddau pontio ymlaen 
llaw. Yn yr un modd, gwelwyd bod cychwyn 
gweithgareddau pontio yn gynharach yn y 
flwyddyn yn fuddiol, yn hytrach na’u cronni ar 
ddiwedd y tymor sydd eisoes yn gyfnod prysur 
iawn i leoliadau.

CYNNWYS TEULUOEDD 
MEWN MENTRAU
Y gweithgareddau pontio mwyaf llwyddiannus 
a phoblogaidd oedd y rheini oedd yn cynnwys 
teuluoedd yn y broses gynllunio ac wrth eu 
gweithredu. Gall hyn fod ar ffurf ymgynghori, 
gwirfoddoli o ran y gweithredu, neu adolygu 
gweithgareddau. Gallai rhieni hefyd gymryd 
rhan trwy arwain rhai gweithgareddau lle mae 
ganddynt sgiliau i gyfrannu neu wrth ddatblygu 
gweithgareddau newydd. Gall teuluoedd hefyd 
gyfrannau at weithdrefnau gwella ysgolion.

YMGYFARWYDDO Â’R 
AMGYLCHEDD A STAFF
Lle’r oedd teuluoedd yn gyfarwydd â’r staff a’r 
amgylchedd, roeddent yn teimlo ei bod yn haws 
ymgysylltu â lleoliadau. Gall gweithgareddau 
pontio felly fod ar fformat sy’n anffurfiol ac 
anfygythiol i ddechrau, ond sy’n darparu pwyntiau 
cyffwrdd cyntaf a all hyrwyddo cynefindra o’r 
fath. Byddai presenoldeb staff allweddol yn ystod 
cyfleoedd o’r fath yn ddefnyddiol, neu gall y 
Swyddog Ymgysylltu â Theuluoedd weithredu fel 
cyfryngwr.

SWYDDOG YMGYSYLLTU Â 
THEULUOEDD
Mae Swyddog Ymgysylltu â Theuluoedd 
ymroddedig yn alluogwr sylweddol gan fod 
ganddo’r gallu a’r rôl i ganolbwyntio ar ymgysylltu 
a meithrin perthnasoedd â theuluoedd, 
yn ogystal â datblygu partneriaethau yn y 
gymuned ehangach gyda golwg ar integreiddio 
gwasanaethau. Gall Swyddog Ymgysylltu 
â Theuluoedd ddarparu gwybodaeth am 
adnoddau yn y gymuned, cyfeirio a datblygu 
gweithgareddau, gan gynnwys cyd-gynhyrchu 
gyda theuluoedd. Gall Swyddog Ymgysylltu â 
Theuluoedd ymgysylltu â theuluoedd mewn 
ffordd lai ffurfiol tra hefyd yn darparu cymorth 
ymarferol ac ariannol i rieni y mae tlodi yn 
effeithio arnynt. Efallai y bydd gan Swyddogion 
Ymgysylltu â Theuluoedd hefyd sgiliau a 
hyfforddiant penodol i gefnogi teuluoedd sy’n 
profi tlodi neu drawma. Mae eu cysylltiad â’r 
gymuned yn eu rhoi mewn rôl unigryw i gysylltu’r 
system gyfan o amgylch teuluoedd a galluogi 
mynediad y tu allan i leoliad yr ysgol. Fodd 
bynnag, mae perygl hefyd, lle mae lleoliadau’n 
dibynnu ar Swyddogion Ymgysylltu â Theuluoedd 
i ymgysylltu â rhieni, bod hynny’n esgeuluso 
manteision dull lleoliad cyfan o ymgysylltu â 
rhieni. 

RHWYSTRAU
Yn ogystal, rhannodd lleoliadau yr hyn yr oeddent 
yn ei weld fel y prif rwystrau i drefnu proses 
bontio i’r ysgol gynradd a oedd yn gynhwysol 
ac yn brofiad cadarnhaol gyda ni hefyd. Gall 
archwilio’r rhain fod yn ddefnyddiol i greu cynllun 
i’w goresgyn yn y cyfnod pontio dilynol.

DDIM YN GWYBOD YN 
DDIGON CYNNAR PA 
YSGOL FYDD PLENTYN YN 
MYNYCHU
Fe wnaeth lleoliadau adrodd yn ôl mai un rhwystr 
o ran cynnwys teuluoedd mewn gweithgareddau 
pontio oedd lle nad oeddent yn ymwybodol 
mewn modd amserol a oedd plentyn yn mynd i 
fynychu eu lleoliad. Mae hyn yn ei gwneud hi’n 

arbennig o anodd cynllunio gweithgareddau 
pontio sy’n dechrau’n gynharach, sy’n cael ei 
weld fel galluogwr. Mae hyn yn golygu y gallai 
gweithgareddau cynharach a pharhaus fod yn 
fuddiol, er eu bod, o bosibl, yn eithrio plant nad 
ydynt yn hysbys i’r lleoliad eto.

DERBYNIADAU O 
FEITHRINFEYDD 
GWAHANOL
Yn yr un modd, lle’r oedd lleoliadau’n derbyn 
plant o wahanol feithrinfeydd, gall fod rhwystrau 
i gynnwys pob darpar ddisgybl a’u rhieni mewn 
gweithgareddau pontio. I liniaru yn erbyn 
hyn, roedd rhai ysgolion yn rhagweithiol wrth 
ymgysylltu â phob meithrinfa fwydo.

GWAHANIAETHAU O RAN Y 
BROSES DDERBYN
Lle mae gan ysgolion brosesau derbyn iteraidd, 
mae’n anoddach trefnu sesiynau pontio ar 
raddfa fwy. Gall cynllunio sesiynau pontio fod 
yn gymhleth ar gyfer lleoliadau lle mae plant yn 
dechrau ar wahanol adegau o’r flwyddyn.

MANYLION CYSWLLT AR 
GYFER POB RHIANT
Gall cael manylion cyswllt pob rhiant hefyd fod 
yn rhwystr o ran rhoi gweithgareddau pontio 
effeithiol ar waith. Mae’n gysylltiedig yn rhannol 
ag ymwybyddiaeth hwyr o ba blant sy’n ymuno 
â’r lleoliad. Gall fod rhwystrau ychwanegol hefyd 
i deuluoedd sy’n cyd-rianta lle mai dim ond 
manylion cyswllt un rhiant sy’n cael eu cadw, neu 
lle darperir gwybodaeth i’r prif ofalwr.

GWEITHGAREDDAU SYDD 
ANGEN EU GORFFEN 
GARTREF
Teimlai lleoliadau fod gweithgareddau y mae 
angen eu cwblhau gartref yn broblemus gan 
nad oedd bob amser yn bosibl sicrhau eu bod 
yn cael eu dychwelyd. Gallai hyn ymwneud â 
chwblhau holiaduron neu ffurflenni ond hefyd 
â gweithgareddau sy’n cefnogi dysgu gartref. 
Datrysiad ar gyfer hyn yw darparu cyfleoedd i 
lenwi ffurflenni neu debyg yn y lleoliad mewn 
digwyddiadau anffurfiol, gan eu cyfuno’n effeithiol 
â gweithgareddau eraill. Mewn perthynas â 
gweithgareddau cartref sy’n cefnogi dysgu, 

YMWYBYDDIAETH
Mae hwn yn alluogwr pellgyrhaeddol, er ei fod 
braidd yn anniffiniedig. Lle mae staff yn deall 
ac yn ymwybodol o’r hyn y mae rhieni’n ei gael 
yn anodd, neu sut olwg sydd ar amgylchedd 
cartref y plant, mae’n ei gwneud yn llawer haws 
meithrin perthnasoedd ac ymateb i anghenion. 
Yn yr un modd, mae’n ddefnyddiol i staff fod 
yn ymwybodol o anghenion, hoffterau a chas 
bethau plant a all helpu i deilwra addysgu mewn 
ffordd sy’n sicrhau ei fod yn brofiad cadarnhaol 
i bob plentyn. I rieni, mae’n ddefnyddiol bod 
yn ymwybodol o’r hyn sy’n digwydd yn ystod 
diwrnod ysgol arferol, pwy yw’r athrawon, sut 
olwg sydd ar amgylchedd yr ysgol. Mae bod yn 
ymwybodol o rwydweithiau cymorth, grwpiau a 
gwasanaethau presennol yn y gymuned o werth 
i rieni ond hefyd i staff yr ysgol. Mae llawer o 
weithgareddau yn cyfrannu at yr ymdeimlad 
cyffredinol hwn o ymwybyddiaeth, ac mae hyn yn 
rhywbeth y gellir adeiladu arno’n hawdd. Yn anad 
dim, mae bod yn ymwybodol yn lleddfu pryderon 
o ran yr hyn sy’n anhysbys i blant a theuluoedd. 
Gall dawelu meddwl a magu hyder.

YMDEIMLAD O BERTHYN A 
CHYMUNED
Lle mae rhieni a phlant yn teimlo ymdeimlad o 
berthyn i gymuned yr ysgol, bydd ymgysylltiad yn 
cael ei alluogi’n arbennig. Efallai mai nod eithaf 
yw hwn, yn hytrach na galluogwr, oherwydd bydd 
yn creu cylch rhinweddol o ymgysylltu y gellir ei 
gynnal yn y tymor canolig.

gallai modelu’r rhain mewn lleoliadau a darparu 
gwybodaeth am sut maent yn cefnogi dysgu fod 
yn ddefnyddiol. Gall cyfleoedd adborth a myfyrio, 
a mecanweithiau o ran profiad teuluoedd o 
weithgareddau o’r fath hefyd fod yn ddefnyddiol 
wrth ysgogi a blaenoriaethu cyfranogiad mewn 
gweithgareddau o’r fath.

NEWIDIADAU STAFF AC 
AMSER STAFF
Gall newidiadau staffio fod yn rhwystr arbennig 
mewn lleoliadau llai. Yn yr un modd, mae 
gweithgareddau pontio yn cymryd llawer o 
amser ac mewn lleoliadau bach, mae hyn yn 
dibynnu ar nifer fach o staff. Gall fod yn anodd 
i rai lleoliadau flaenoriaethu gweithgareddau 
pontio mewn amserlen brysur. Yr hyn a allai fod 
yn ddefnyddiol yw dealltwriaeth glir o fanteision 
hirdymor profiad pontio cadarnhaol i blant mewn 
perthynas â lefelau uwch o ymgysylltu â rhieni ac 
agwedd fwy cadarnhaol at yr ysgol, ac y bydd yn 
gweithio tuag at sicrhau bod plant sy’n cael eu 
magu mewn tlodi yn cael gwell siawns o degwch 
o ran cyrhaeddiad addysgol. Lle gall Swyddog 
Ymgysylltu â Theuluoedd gefnogi gweithgareddau 
pontio, mae’r pwysau ar staffio yn lleihau. Ar yr un 
pryd, mae angen i ymgysylltu â rhieni fod yn ddull 
ysgol gyfan i sicrhau cynaliadwyedd ac i liniaru yn 
erbyn gorlwyth o achosion ar gyfer un unigolyn, 
neu rieni’n datblygu dibyniaeth ar un aelod o staff 
ar draul perthnasoedd ehangach rhwng rhieni a’r 
lleoliad.

ASTUDIAETH ACHOS:
YSGOL BRYNAMAN, SIR 
GÂR
Cyd-destun: Mae Ysgol Brynaman yn ysgol 
gynradd cyfrwng Cymraeg gyda 291 o 
ddisgyblion, ym Mrynaman Uchaf, Rhydaman. 
Mae 26% o blant yn gymwys i gael prydau ysgol 
am ddim. Mae’r ysgol ar ffin Castell-nedd Port 
Talbot a Chaerfyrddin ac mae’n croesawu plant a 
theuluoedd o’r naill awdurdod lleol neu’r llall.

Yr hyn a wnaethpwyd: Gweithiodd yr ysgol 
yn agos gyda Chylch Meithrin Cwarter Bach 
i drefnu ymweliadau pontio rhagarweiniol i 
blant. Roedd y sesiynau’n gyfle i’r plant gwrdd 
â phlant eraill a oedd eisoes yn y dosbarth 
meithrin ac ymgyfarwyddo â’r amgylchedd 
newydd. Yn ogystal, trefnodd yr ysgol noson 

ADRAN 3: 
GEIRIAU OLAF
Mae pontio i addysg yn gyfle allweddol i rieni, 
ysgolion, lleoliadau blynyddoedd cynnar, a 
phartneriaid cymunedol ehangach gydweithio. 
Gwyddom, pan fydd yr holl bobl hyn yn gweithio 
mewn partneriaeth, y gallant liniaru effaith tlodi a 
rhoi’r cyfle gorau mewn bywyd i blant.
Mae angen cyfathrebu a deialog gyson, 
gefnogol rhwng plant, rhieni, lleoliadau cyn-
ysgol, ac ysgolion. Mae angen y ‘sgwrs barhaus’ 
hon rhwng gwahanol bobl er mwyn rhannu’r 
cyfoeth o wybodaeth am blant, bywyd cartref, 
a’r ysgol neu feithrinfa ei hun, fel bod pawb yn 
gallu teimlo’n fwy parod. Mae hefyd yn helpu i 
feithrin ymddiriedaeth a meithrin perthnasoedd 
cadarnhaol rhwng plant, rhieni, addysgwyr a’r 
gymuned.
Lle mae gan deuluoedd anghenion cymdeithasol 
neu ariannol ychwanegol, mae’r pontio i addysg 
yn gyfle allweddol i bartneriaid addysg a 
chymunedol ddod at ei gilydd i nodi a thargedu 
cymorth ychwanegol mewn amgylchedd 
cadarnhaol, cefnogol. Gwyddom, pan fydd 
anghenion cymdeithasol ac ariannol teuluoedd 
yn cael eu diwallu, fod hyn yn darparu’r blociau 
adeiladu y gellir adeiladu canlyniadau addysg a 
datblygu cadarnhaol arnynt.
Mae cyfnod pontio’r blynyddoedd cynnar yn 

agored i deuluoedd, lle gallai plant a rhieni 
gwrdd â’u hathrawon newydd, ymgyfarwyddo â’r 
amgylchedd a gofyn cwestiynau. Roedd rhieni a 
fynychodd ddiwrnodau agored yn cael y cyfle i 
rannu eu safbwyntiau, a gafodd eu hystyried gan 
yr ysgol ac a ddefnyddiwyd i lywio cyfathrebu 
ac ymgysylltu â rhieni yn y dyfodol. Os oedd 
gan rieni bryderon am anghenion neu alluoedd 
eu plant, gallai’r ysgol dawelu eu meddyliau neu 
ddarparu gwybodaeth ychwanegol i helpu i fynd 
i’r afael â phryderon y rhieni.

Effaith: Myfyriodd staff a rhieni yn gadarnhaol ar 
y ffocws gwell o ran proses bontio’r blynyddoedd 
cynnar. Roedd ymgysylltiad llawer gwell gan 
rieni o gymharu â blynyddoedd blaenorol. Roedd 
cyfathrebu rhwng y Cylch a’r ysgol gynradd yn 
gyfle pwysig i’r staff ddod i adnabod anghenion a 
hoffterau unigol y plant, a oedd yn helpu’r plant 
i ymgyfarwyddo â’r amgylchedd newydd. Yn y 
dyfodol, bydd y lleoliadau’n adeiladu ar y cynnydd 
a wnaed drwy wella’r sesiynau pontio i gynnwys 
mwy o wybodaeth am y cwricwlwm a datblygiad 
plant.

ddechrau proses hollbwysig mewn i addysg, a 
bydd y perthnasoedd a ddatblygir rhwng plant, 
rhieni, addysgwyr a’r gymuned yn y cyfnod hwn 
yn dylanwadu ar brofiadau a chyfleoedd dysgu 
plant, nawr ac yn y dyfodol. I blant y mae tlodi’n 
effeithio ar eu bywydau, mae profiad cadarnhaol 
o’r broses hon hyd yn oed yn fwy hanfodol ar 
gyfer eu llwyddiant a’u lles yn y dyfodol.

